
XITWI XA LE HENHLA

` Ndza ha lalela, na sweswi, eka ku kateka kwaloko mixo
lowu.

Oho, kuhetiseka, leswi fuweke, a switiveki, swilo leswi
Xikwembu xi nga swi endla eka hina loko hi ti hlengeletile
kun’we! Mi kale mi swi xiyisisa kusukela loko hi endlile ku
tinyikela loku eka Xikwembu, leswi swilo leswi swi nga
fambisa xi swona lahawani? Mikateko endzhaku ka mikateko,
matimba endzhaku ka matimba, ku kwetsima endzhaku ka ku
kwetsima! Ntsena swi sasekile. Nakona Xi taya emahlweni ni
ku swi endla. Swidukwana leswi, leswi khongeleriweke,
loko_loko va n’wana lahawani vanga kongomana na swona.
2 Sweswi ntsena ndzi lava ku nyika mavonele eka swona,
ntsena xinkadyana kumbe ku tlula, nakona xo sungula i ku
nkhensa hinkwenu tinyiko ta n’wina ta Khisimusi, swambalo
swa tisuti leswi mi nga ndzi khomela swona. Sweswo hi
leswi a swiri ka n’wina, Buti Neville? [Buti Neville aku,
“Ina, nkulukumba. Ina, nkulukumba.”_Muhleri.] Ina,
nkulukumba. Swambalo swa tisuti. Vachumayeri nkarhi
hinkwawo va nga tirhisa swambalo swa tisuti. [“Swi ndzi
ringana kahle.”] Swi sasekile! Sweswo swi kahle. Sweswi, va
juluka, nakona swambalo sweswo swa nyuku wo bola swi
hatlisa kutlula nchumu wu n’wana ndzi wu tivaka, wa vona.
Nakambe swi teka ntsena swambalo swotala kuva swi
khoma muchumayeri, na swambalo swa kahle. Swambalo
swa ntiyiso swa khotono swo chipa ntsena swi ta bola,
ntsena xinkadyana. Swingaleswi, su_suti yo fana ni ya leyo
ku tava ni ma ambalelo man’wana eka yona.
3 Nakona ntsena ehleketani, wa seketela niku nyika swambalo
leswi eka vatirhi va Hosi. Nakona Hosi a yi mi katekisi. Yesu u
teri, “Hi vunyingi tani hi leswi mi swi endleke eka nongonoko
lowu wa vamakwerhu va Mina, mi swi endlerile Mina.”
Swingaleswi a mi kalanga mi humesa, mixavele va ministara va
mbirhi suti; mi xavile tisuti timbirhi mixavela Yesu. Uh-huh.
Sweswo hi leswi A swi vuleke, “Mi swi endlerile Mina.”
4 Kambe ku khumbha kwaloko ka Tilo, mixo lowu, mikale
mi swi xiyisisa? A ku na ku vitana lava ti nyiketaka, ku hava
nchumu; kambe ntsena endzhaku ka Hungu na_na ku koka
moya wa Moya wo Kwetsima wu hlambaka ehenhleni ka
vanhu, ku kwetsima ka Xikwembu ka famba-famba, ntsena va
sungula kuta ehenhla, na le hansi, hinkwako hi ku
rhendzeleka. Nakona ndzi xiyisisile vanghana va n’wana va
mina va ntiyiso va Baptist, kusuka eXitarateni xa kereke ya
Walnut Street Baptist, eLouisville, va yimile exikarhi ka

kereke, ntsena va hlamba eMatimbeni ya Xikwembu. Oho, wa
mina! Va, ndzi hlanganile na vona endzhaku ka xikhongelo, va
teri, “Ya lawa i Matimba ya Xikwembu.”

Ndzi ku, “Sweswi swi lulamile. Mi le ntiyisweni^Mi le
ntiyisweni kahle. Matimba ya Xikwembu!”

5 Nakona awu na marito lawa u nga ya vulaka. Ntsena awu
tivi leswi u nga swi vulaka. Moya wo Kwetsima ntsena wu teka
nhlengeletano nakona a wu swi tivi leswaku Xi taya xiya endla
yini hi swona. Hi kumiyela, kusaseka, ku titsongahata, ku
tshoveleleka. Oho, Buti Pat, sweswo ntsena kova Tilo, eka
mina. Ntsena ndzi wu n’wana wa muxaka wa fexeni ya khale
lowu wu tsakelaka vutitwi bya Kona, wa vona.

6 Kufana na mufi Paul Rader, u teri eka^Nkarhi
wun’wana a ri ekuhlamuseleni ka ntsheketo. Kutani aku yena
na nsati wa yena a va tshamile etafuleni, kutani nsati u lavile
ku ya kun’wana kumbe ku endla swin’wana, kutani a tshamela
ro vula leswi eka nsati, “Ndzi nge swi endli sweswo,” ni kuya
emahlweni, kutani wanuna u kavanyetile wansati.

7 Kutani u langutile eka nsati, kutani mihloti a yi ri eku
xiririkeni emarhameni ya nsati, kutani aku eka nsati, aku,
“Hikwalaho, sweswi^” U ehleketile embilwini ya yena, “Uh,
loko a ri muvaviseki yaloye hi ku olova, ntsena a tshikiwe a
tshama a vavisekile.” Hikokwalaho yena, kufana ni wanuna,
kufana ni loko a petsile phepha ra yena kutani a ri tshiketa
ehansi eka ndyelo ya yena.

8 Naswona nsati a tshamela ro yima erivantini kutani a
tswontswa nuna a n’wi lela. Kutani loko a humile ehandle ka
gede, a yimisela nuna voko, kutani sweswo a swi fanele ku va_
swi va na kuhlayisa, mativa, ku kondza wanuna a tlhelela
ehofisini ya yena.

9 Kutani naswona emixweni wolowo, ute, loko vasungurile
ehandle, hikokwalaho ka yini, e^erivantini, hikokwalaho ka
yini, wansati a yimile ekusuhi na rivanti, kutani wanuna u
tswontswile nsati kutani u fambile a ya ehandle emakumu ka
gede. U pfurile gede, u langutile endzhaku, kutani wansati a
yimile erivantini a yisile nhloko ehansi, a ha vavisekile, u
vurile kuri wanuna u yimise voko a ku bayi bayi, hi loko
wansati a ku bayi bayi.

10 U vurile kuri wanuna u sungurile ehansi ka xitarata,
kutani wanuna a sungula ku ehleketa, “A hi nge swin’wana
swo humelela eka mina ndzi nga se tlhelela ekaya, kumbe a hi
nge swin’wana swo humelela eka wansati ndzi nga se tlhelela
ekaya, Xikwembu axi nga ta hi vitanela xivono; naswona tani
hi leswi a nga wansati wa kahle, hi laha a amukelekaka ha
kona, niku ya emahlweni?” Kutani a ku, loko a fikile ekule,
mbilu ya yena yi sungula ku kukumuka swinene.

11 Kutani u lo tlhela a tsutsumela endzhaku, u pfurile gede, a
tsutsumela endlwini, u pfurile rivanti. Kutani loko a pfurile
rivanti, u twile xin’wana xi ri ekurileni. U langutile kwalaho,
nsati a yimile endzhaku ka rivanti. Kute wanuna a nga
vulanga “ndza tisola,” wanuna a nga vulanga nchumu “Ndza
tisola,” wanuna anga vulanga nchumu. U te wanuna u lo
vukarha nsati a n’wi tswontswa nakambe, u rhendzelekile
kutani a tlhelela ehandle. Ku vuriwile leswaku u humele
ehandle ka gede, a ku wansati a yimile erivantini nakambe.
Wanuna u te, “Sala kahle.” A ku, “Sala kahle,” aku, kufana na
leswi wansati a swi endleke ekusunguleni, kambe nkarhi wo
hetelela wu ve na ku twa swin’wana eka wona.
12 Kutani yaleyo hi yona ndlela leyi swi nga xiswona, loko
kuri na kutwa swin’wana eka swona, mavona, sweswo i
swin’wana hi ntiyiso swo huma eka Xikwembu.
13 Sweswi ekuhlawuriweni exinkadyanini lexi nga hundza,
ka mukhomi wa mali lontshwa, Buti Sothmann. Ndzi ni ku
tshembha leswaku vakhomi va timali, na hinkwavo, va swi tiva
sweswi, leswaku, ekuheteleleni ka lembe ximali, eku sunguleni
ka Sunguti, leswaku tihofisi hinkwato ta kereke, ku fana na
vafundhisi na vadiyakoni, na van’wana, swi fikile emakumu.
Hikokwalaho loko va lava ku ya emahlweni^Sweswi,
vafundhisi, a ndzi vuli sweswo. Ndzi vule vakhomi va timali,
na vadiyakoni, na vadyondzisi va xikolo xa Sonto, na
van’wana. Va^Mufundhisi u hlawuriwile endzeni ka kereke,
kutani u tshama ku kondza, ku kondza. Kutani kwalaho-
kwalaho va^Loko vanhu, varhangeri lava nga kona sweswi
vo khoma timali, kumbe vadiyakoni, kumbe vadyondzisi va
xikolo xa Sonto, kumbe swin’wana swo tala, loko va lava kuya
emahlweni, vo fanela va tiyela emahlweni. Loko va nga swi
lavi, kutani va fanele va_va tisusa loko va nga ha lavi kuya
emahlweni. Kutani a ku na nchumu xi va salaka endzhaku,
kutani va ya emahlweni ku endlela lembe leri taka. Kutani-
kutani loko va nga yi emahlweni, kwalaho va ta va na
nhlawulo, kutani ku hlawuriwa van’wana vakhomi va mali,
kumbe_kumbe swin’wana hi laha hofisi a yi ri xiswona.
14 Hikwalaho, a swi tlimbeleteli munhu ehansi, eka nkarhi
wa yena wa kuhanya, kutirhela eka vurhangeri. Kambe
ntsena loko a titwa leswaku Xikwembu xi na yena xi tlhela
xi n’wi pfuna, kutani wanuna u lava ku endla vuxirho bya
yena, kumbe wansati evuxirho bya yena, swin’wana ni
swin’wana leswi nga vaka xiswona, ku ya emahlweni na
ntirho wa Xikwembu, hi tshama hi tsakile ku va na vona ku
tirha na hina. Wa vona? Kambe hi ndlela yaleyo swi nyika
munhu nkarhi ku tirhela eka lembe na kuvona hi laha va
lavaka ha kona. Van’wana va vakhomi va mali va tshama
malembe na malembe na malembe, navona vadiyakoni,
naswona sweswo swi hetisekile kahle. Kambe sweswo a ku na

nkarhi wo veka. Loko vakhomi va mali, kumbe mufundhisi,
kumbe un’wana eka vurhangeri, a nga titweli kuri va nga
tirhela nkarhi wo leha, kumbe kuhumela ehandle, kutani va
fanela ntsena ku tivisa kereke, leswaku va nga kuma un’wana
eka tindhawu ta vona.
15 Kutani hi leswi swi endlisaka xiswona laha, emadyambyini
lawa, kun’we na Buti Morgan, Buti William Morgan a
tshiketaka ku va mukhomi wa mali. Va lavile mukhomi wa
mali wun’wana. Kutani Buti Sothmann u hlawuriwile ku va
mukhomi wa mali, eka nkarhi wun’wana, naswona swi
kumekile madyambu lawa eka vurhangeri.
16 Swi ximfumo, ntsena loko kereke. Eka kereke ya hina, i
vutiyimeri bya kereke. Kereke ya famba, kumbe yi tiveka eka
vakhomi va mali, kereke yi fambisa mufundhisi, kumbe yi
tiveka eka mufundhisi. Hambi swi ngava hi ndlela yihi, i
kereke hi tindlela hinkwato. Sweswo i vuapostolo. Sweswo i
ndlela leyi a swi endlisiwa xiswona enkarhini wa Bibele. Swi
nga leswi, hi titwela leswaku a ku na munhu un’wana, kutani,
a nga mulerisi kumbe mufumi kumbe swin’wana ekerekeni. A
hi swi lavi sweswo. Un’wana na un’wana, munhu un’wana,
mina, eka ku hlawula un’wana, nakona ntsena ku hlawuriwa
kun’we, ku fana na munhu un’wana wa kereke laha, ntsena ku
hlawula kan’we. A hi leswi ndzi swi vulaka; hi leswi kereke yi
vulaka swona, vonani, leswi kereke yi swi vulaka emirini. Ma
swi tsakela sweswo? [Hlengeletano yi ku, “Amen.”_Muhleri.]
Oho, ndzi ehleketa ntsena leswi kuri swi le Matsalweni.
Sweswo i ndlela leyi swi nga va xiswona.
17 Sweswi, leri ri ya va vhiki lerikulu eka mina, kuta,
mundzuku, kurhandza ka Hosi. Ndzi fanele ndzi kunguhata
swa lembe leri taka, eka swirhambo hinkwaswo. Ndzi lava ku
ya ehandle eka_eka hofisi ndzi ya teka swirhambo swa mina
hinkwaswo ndzi swi tisa ekaya. Hikokwalaho, eka
masikunyana lama landzelaka, ndzi ya exikhongeleni, eka
Xikwembu, ndzi khongela eka Xona kuva xi ndzi letela xi
tlhela xi ndzi komba kuri i ndlela yihi ndzi nga fambaka hi
yona na kuri ndzi fanele ndzi endla yini. A hi hanyi enkarhini
wo fana na lowuya laha Yena a ri laha, laha Xikwembu xi
N’wi fambiseke kusuka endzhawini ku ya eka yin’wana,
naswona A ri edorobeninkulu eka tiawara tintsongo a tlhela a
ya etikweni rin’wana. Kambe namuntlha swi hi xiyimo xo
hambana, i ku vekiwa, ntshungu wa vahlawuriwa naswona
swilo swo tala swi fanele swi endleka.
18 Naswona hi ndlela leyi ndzi swi endlaka ha kona, ndzi tisa
swirhambo swa ma Afrika hinkwaswo ndzi swi veka ehansi,
hinkwaswo swirhambo swa ma India, na hinkwaswo swa le
California, na Utah, na hinkwaswo swirhambo swo hambana,
ndzi swi veka hi ku hambana hi xijumba. Ndzi ta swi tshika
swi tshama. Kutani ndzi famba ndzi ya khongela, kumbe ndzi

nghena emovheni wa mina ndzi famba siku rin’wana kumbe
mambirhi. Ndzi vuya, ndzi ri eku khongeleni. Swin’wana swi
ta embilwini ya mina ku ya endzhawini yin’wana, kutani ndzi
vona loko ku ri ntsena ntshikelelo. Kwalaho, endzhaku,
kwalaho ndzi^loko swi nga ndzi tshikelela ngopfu, ndzi ya
eka xijumba lexi laha ndzhawu leyi n’wana yi nga kona,
kutani ndzi tsavula papila ndzi ri hlaya, ra xirhambo, ku vona
kuri ixa le kwihi. Kwalaho, ku suka kwalaho.
19 Hi lexi xikongomelo xa kuva ndzi endla sweswo. Mi
ehleketa hi ku hahisa kwalomu ka makume-nkombo-mbirhi
wa tiawara hi xihahampfuka, exikarhi ka xidzedze, nale
henhla nale hansi, na hinkwako, loko u hahisela entsungeni wa
malwandle. A hi tivi! Nkarhi wun’wana xi le henhla, nkarhi
wu n’wana xile hansi, xi ncikinyha, xi ya emahlweni nale
ndzhaku, xi ya ehenhla nale hansi, exikarhi ka mapapa na le
henhla ka mati walawo ya vona, ekamasiku ya nharhu ni
vusiku bya kona. Kutani u tlhelela endzhaku eka misava,
naswona xilo xo sungula lexi u ngata hlangana na xona i
Sathana, “Kwalaho, vufambisi bya kereke byi vule leswi.
Van’wana va vona va avanyisiwile eka nhlawulo, naswona
van’wana eka.” Wa vona?
20 Kutani minga ha vula leswi, “Kwalaho, kumbexana Hosi a
yi nga swi lavi leswaku ndzi ta.”
21 Kambe loko u rhumiwile hi Xikwembu, u tiyimiserile ku
hlangana na nala. U ri, “Ndzi yimi laha, hi Vito ra Yesu Kreste.
Ndzi ta hi Vito ra Hosi Yesu, naswona laha ndzi tshama ku
kondza ntirho wa Yena wu hetiseka.” Wa vona? Naswona u
tiyimiserile ku hlangana na ntshikelelo.
22 Hikwalaho, ma ndzi rhandza, ndza switiva ma swi endla.
Hikwalaho ndzi khongeleleni, vhiki leri, leswaku ndzi ta endla
minkunguhato ya kahle, hi vutlhari bya Xikwembu byi ta ndzi
letela.
23 Sweswi ndzi ya ekuveni na swintsongo swintsanana, leswi
ndzi swi vulaka, tinhlengeletano letintsongo leti tlulaka. Ndzi ya
ehansi eFlorida, ra vunhungu, nkaye na khume ra nhweti leyi
kumbe; kumbe, Tifton, Georgia. Tifton, Georgia, ra vunhungu,
nkaye na khume ra Sunguti, ndzi vula kuri, ematshan’wini ya
nhweti leyi. Naswona ndzi fanele ndzi ya eGlasgow, Kentucky;
nakona kumbexani eSomerset, Kentucky; naswona evusikwini
byin’we, kumbe eCampbellsville, Kentucky. Nakona_nakona
Buti Rogers u lava ndzi ta vusiku byin’wana, endzhawini ya
yena, laha hi kumaka^a hi fanele hi n’wi pfumala eka nkarhi
wun’wana.
24 Sweswi, khongelelani Buti Rogers. Hi na xinakulobye,
namuntlha, naswona ndzi khomile kuvukarhiwa hi voko ra
yena naswona ndzi n’wi kume eka xiyimo xo biha, enyameni.
Hikwalaho khongelelani Buti Rogers swinene laha. U tekile

swikulu swo tala emavokweni ya yena lahaya, naswona swa
n’wi rhurhumerisa na ku n’wi khunguvanyisa, naswona u_u
kumekile eka rihanyo ro saseka kubiha sweswi, naswona nsati
wa yena u na vubihi swinene. Kutani khongelelani vatekani
volavo lavantsongo, vana va Xikwembu lavanene. Naswona
ndzi n’wi byerile leswaku, ku navela ka Hosi, ndzi ta n’wi
kumela Madyambu man’wana.
25 Nakona Buti Ruddell, lontsongo wa hina^yin’we ya
tikereke ta sesi lontsongo wa hina, ehenhla lahaya eka
makumentsevu-mbirhi, mufana wo soleka wa khale wo nyuma
na ku tinyuma, u fambile hilaha naswona a nga kalanga a nga
languta ehenhla. Naswona a nga ta ehenhla endlwini.
Naswona, oho, ndza vhumbha vanhu va ehlekete kuri a ri
xihadyana lexi tshamelaka ku onha, kambe a ku ri na
swin’wana hi mufana leswi a swi languteka swi ri ntiyiso. A
ndzi tala kutshama na yena, naswona ekutshameni na yena,
aku, “Buti Ruddell, u nga swi kota.”
26 U te, “Buti Branham, ndzi yima emahlweni ka ntshungu,
mina_mbilu ya mina yi ta ehenhla eka nkolo wa mina.
Ndzi_ndzi_ndzi nge vuli nchumu.”
27 Ndzi te, “Yima kwalaho naswona u xi mita xi tlhelela
endzhaku ehansi, u vulavula, hi Vito ra Hosi.” Wa vona?
Naswona sweswi una tabernakele yo ringana na leyi, ehenhla
lahaya eka patu ra le henhla, ntsena u le ku endleni swin’wana.
Tshama na xona. Mufana u vile na ku vitaniwa hi Xikwembu.
Ndzi tivile tatana wa yena, manana wa yena. A va ri vanhu
lavanene.
28 Naswona hi fanele kuva Junie, vusiku byi n’wana, ehansi
eNew Albany. Naswona, oho, mativa, ntsena tinhlengeletano
tintsongo, leti ndzi nga ti khoma vusiku lahawani na vusiku
lahaya.
29 Ku kondza, loko hinkwaswo swi kunguhatekile hi ku ya hi
mafambiselo lawa ya tsariweke, hi mayelana na makume-
mbirhi ntlhanu ya Sunguti, ndzi taya eMiami, eka
Hlengeletano ya Misava ya Van’wamabindzu va Xinuna va
Full Gospel va Va-Kreste. Ku ya eKingston, Haiti, ehansi ku ya
eSouth Amerika, ku ya ehenhla eMexico. Naswona kusuka
kwalaho, kuya eAfrika. Ku suka e Afrika, ehenhla kuya
eScandinavian. Ni kuya emahlweni, tani hi sweswo. Xiphemu
lexikulu xa lembe, ndza tshembha, xi ta tekeriwa ehenhla eka
minhlangano ya le ndzhandzheni wa malwandle. Hi ndlela leyi
ndzi khongeleleni, ndzi fanele ndzi endla nkunguhato
lowunene.
30 Sweswi, sweswo swi fana ntsena na loko swiri ku navela
ka Hosi. Loko swi nga ri tano, ndzi navela kuya kun’wana ni
kun’wana, ndzhawu yin’wana ni yin’wana. Aswi na mhaka
kuri hi le kwihi, ndzi lava ku famba. Kambe ntsena loko ndza



XITWI XA LE HENHLA 7

ha swi kota ku yima eka ritshuri leri leri ra misava leyi
Xikwembu xi ndzi vekeke eka yona, ndzi lava ku chumayela
ku fuma loku nga lavisekiki ka Yena ku kondza rifu ri ndzi
teka kusuka eka miri lowu. Xexo i xikongomelo xa mina xo
tiya, hi tintswalo ta Xikwembu, loko Xi ta ndzi pfuna ntsena.
Loko Xi susa voko ra Xona ekule na mina, Javulosi u ta ndzi
dlaya. Hikwalaho mi khongela ntsena leswaku Xikwembu xi ta
hlayisa voko ra Xona ra ntwela-vusiwana ehenhla ka mina.
31 A ndzi le ku kombeleni ka vululami bya Yena. Ndzi le ku
kombeleni ka ntwela-vusiwana bya Yena. Wa vona? Sweswi,
vululami bya Yena, ee, ndzi nge yimi hi sweswo. Ntsena
ntwelavusiwana wa Yena hi leswi ndzi swi kombelaka eka,
hikuva ndza swi tiva a ndzi wa nkoka, naswona ku hava loyi a
nga tano. Naswona swa antswa hi nga kombeli vululami bya
Yena. Hi lava ntwela-vusiwana wa Yena.
32 Sweswi, emadyambyini lawa, tani hi ku va xihancani lexi
ntsongo, kambe ndzi nge koti ku hundzuluxa nkateko ehansi,
kuvula eka ntshungu lowu wo lulama wa Va-Kreste. Yimani,
ntsena ndzi nga se endla xitiviso lexi, mi nge ndzi vulaxilo
xin’we. Loko ma hari eka mbilu yin’we n’wina hinkwenu
sweswi, eka ntwanano wun’we, naswona swin’wana ni
swin’wana swi ri ku tsutsumeni ku saseka, mi nge ntsena ndzi
xi nyika timinetse timbirhinyana ku vulavula na kereke ya
mina. Wa vona?
33 Yingisani, varhandziwa va mina eka Gospel, wa
mina^tinyeleti endzeni ka xivunguvungu xa mina, loko ndzi
ngava na yin’we, nxavo wa Ngati ya Yesu. Ndzi endlile leswi hi
xikongomelo, ku vuya endzhaku tani hi leswi. Hi kunguhatile
sweswo eka rendzo ra kuhlota, Buti Roy Roberson, Buti Banks
Woods, na mina, erendzweni, leri hi nga ta ri tisa, vuyelani
endzhaku. Buti_Buti Roy na hinkwerhu ka hina a hi ri eku
vulavuleni, na hi mayelana na mufundhisi wa hina, Buti
Neville, na wanuna loyi a nga mahlweni ka n’wina nkarhi
hinkwawo, ari ekuchumayeleni na swin’wana na swin’wana,
ha n’wi rhandza. Kambe, kufikela sweswi, Buti Neville tani hi
mufundhisi wa ntirhisano, swi languteka ntsena swi tikanyana
eka Buti Neville kuva a susumetela ehandle eka sweswo. Wa
vona? Hikwalaho hi khongerile, naswona swi ti komba onge a
ku ri ku navela ka Hosi leswaku ndzi swi endla. Sweswi, ndzi
komberile Hosi loko Yi nga ndzi pfuna, ndzi ta endla hi
tindlela hinkwato.
34 Naswona endzhaku ka ku endla ku tinyiketela ka mina,
naswona endzhaku ka ku endla, ni kereke ku endla tano.
Sweswi, loko Xikwembu xi hi katekisile hi ndlela leyi Xi
endleke eka tinhlengeletano nyana leto hetelela, na ku
tiyimiselanyana lokuya, Xi ta endla yini loko hi swi yisa
emahlweni? Wa vona? Ntsena ku swi yisa emahlweni. Sweswi
yingisani. Mi rhandzana na van’wana. Hi laha ndzi ku voneke

u yimile emimpewukeni, mixo lowu, ni vhiki leri, na mavoko
ya n’wina eka Xikwembu, na_na Moya lowunene wu ri karhi
wu rhendzeleka hinkwako, ehenhla ka n’wina!
35 Sweswi mi nga yingiseli eka xilo xin’we xo biha lexi
Javulosi a nga ta xi vula. Wa vona? Loko Javulosi aku komba
swin’wana, kumbe akubyela swin’wana swa vubihi, hi
mayelana na un’we wa swirho swa Miri wa Kreste, mi nga swi
tshembhi. Eka, loko wa ha ku swi tshembha, u onha ntokoto
wa wena.
36 Nakona loko mi vona un’we wa swirho swa Miri wa Kreste
a ri eku endleni swin’wana swo biha, mi nga byeli van’wana
kun’wana. Kambe yanani eka xirho xexo, hi rirhandzu,
naswona u vona loko u ta ka u nga vatlherisele endzhaku eka
Kreste nakambe. Naswona loko mi nga swi endli, kutani byela
munhu un’we, kumbe u va pfumelela va famba na wena. Swi
endle hi laha Tsalwa ri vulaka. Wa vona? Kambe mi nga^

37 Loko un’wana aku, “Sesi So-na-so, kumbe Buti So-na-so,”
mi nga tshembhi na rito rin’we ra swona. Mo swi tshika ntsena
swi famba. Hikuva, tsundzukani, i Javulosi a ringetaka ku mi
tsemelela mi va swiphemu. Sweswi ntsena langutani eka ku
nghena ka yena, hiku u ta swi endla. Sweswi mi nge wanuna
wa kahle wa yindlu, ripfumelo, a yima kahle kwalaho,
naswona mi nga amukeri xilo xin’we. Vanhu lava va
lunghiseriwile etindzhawini ta le Matilweni na n’wina, mi ni
xinakulobye swin’we exikarhi ka mikateko ya Xikwembu, mi
teka xilalelo etafuleni, na Moya wo Kwetsima wu nyikile
vumbhoni leswaku i vana va Xikwembu. A hi veni va kahle hi
ntiyiso, timbilu letinene, kurivalela, varhandziwa. Naswona
loko munhu un’wana a vulavula swo biha ehenhla ka n’wina,
mi vulavula swa kahle hi vona. Langutani hi laha vunene byi
taka hi kona eka n’wina kutani. Wa vona? Swilulamile. Ntsena
tshamela ro tlherisela swa kahle eka swo biha, rirhandzu eka
rivengo. Naswona ntsena^
38 Mi titwa ku antswa, varhandziwa, nhwanyana lontsongo
endzhaku? Swi kahle. Ndzi khensa ngopfu. Ina. Ntsena va
fambele endzhaku^A tlhandlekeriwile ehenhla endzhaku
kwale eka ntlawanyana, naswona Hosi Yesu u n’wi tiserile
kuya emahlweni sweswi naswona un’wi yimerile
ehlengeletanweni. Hi ni kukhensa ngopfu eka sweswo. Sweswo
hi leswi ndzi endleke ndzi siya phulphiti, swikadyana leswi
hundzeke. Vaku va “khongerile na ku khongela, a va kalanga
va fikelela eka Hosi.”
39 Sweswi, vanani ni ntiyiso ku endla sweswo. Titshembhisise
sweswo, eka Xikwembu. “Xikwembu, hi tintswalo ta Wena,
sweswo hi leswi ndzi nga ta swi endla.” Hambi loko un’wana a
vula swo biha; tlherisela swa kahle. Mi nga ehleketi swo biha.
Loko u ehleketa swo biha, naswona ntsena u swivula hi ku

tikukumuxa, kutani_kutani_kutani u hoxile. Ntsena u nga ya
emahlweni eka ku tinyikela eka Xikwembu ku kondza u va hi
ntiyiso u titwa kahle eka munhu ya loye. Ya leyo hi yona ndlela
ya ku endla sweswo. Kutani vunene bya mikateko ya
Xikwembu ntsena byi ta, oho, byi ta funengeta moya wa wena.
Ya leyo i ndlela yo hanya hi kuhlula, kutani a ku na nchumu
lexi nga ku vavisaka ntsena loko u ri ni rirhandzu. Hikwalaho,
u ri^Wa vona?
40 “Loko mi ri ni tindzimi, ti ta yima. Naswona loko mi ri ni
vutlhari, byi ta nyamalala. Vuprofeta, byi ta tsandzeka. Kambe
loko u ri ni rirhandzu, swi ta nyamalala makumu.” Wa vona?
41 Naswona mi nga rhandzi ntsena lava va mi rhandzaka,
kambe rhandzani lava va nga mi rhandzeku. Eka, swa olova
eka mina kurhandza un’wana na un’wana loyi a ndzi
rhandzaka, kambe ringetani ku rhandza un’wana loyi a nga mi
rhandzeku. Kwalaho hi laha mi nga ringaka loko mi ri mu-
Kreste, kumbe mi nga ri vona. Un’wana loyi a nga mi
rhandzeku, naswona ku fika sweswi, etimbilwini ta n’wina, mi
va rhandza. Sweswi, loko mi nga endli sweswo, kutani yana
emahlweni u khomelela eka Xikwembu. Xi kwalaho, hi ku
ndza swi tiva swi tava Ntiyiso. Amen. Ndza swi tiva leswaku i
Ntiyiso.
42 Sweswi hi ya ekupfuleni ka Rito le ra nkoka, sweswi, eka
Buku ya Va-Heveru, papila ra vu 11, ntsena eka_eka Hungu ro
koma.

Tani hi n’wamambvharambvhara lontsongo, kambe ndzi
vile ni nhlikanhi lowunene na vamakwerhu na vasesi.
Naswona a ndzi nghenanga endzeni ku kondza kwalomu ka
awara ya ntsevu. Naswona ntsena ndzi tsutsumela eka kamara
ndzi khinsamile ehansi etlhelo ka mubedo, endlwini yo etlela
ka yona, naswona ndzi khongerile eka nkarhinyana. Ndzi
yima, ndzi teka Bibele ya mina ndzi sungula ku hlaya.
Naswona ndzi vonile magazine yi tshame lahaya, naswona ndzi
yi tekile. Naswona a yi tsariwile hi Xibunu, kutani a ndzi
kotangi ku yi hlaya.
43 Naswona minkarhi yin’wana, ekuhlayeni, mi ta kayakaya
eka rito, naswona rito rero ri ta va leri hanyaka eka n’wina.
Yaleyo i ndlela leyi mutirheli a kumaka, hungu ra yena. Ntsena
sungula kuhlaya, kuhlaya Bibele, swin’wana. Xo sungula ku xi
tiva, u kayakayela swin’wana, kutani swin’wana swi tatisa eka
swin’wana, swin’wana swi tatisa eka swin’wana. Kutani, swi
khwatihati, naswona ntsena wo ya eka phulphiti u swi hlaya.
Xikwembu xi ta endla hinkwaswo ka swona. Wa vona? Xi ta
hlayisa hinkwaswo.
44 Sweswi, minkarhi yin’wana mi kuma mi khomerile ekule,
ku kondza mi endla miehleketo leyintsongo ya leswi, tsalwa
rintsongo ra miehleketo leri mi ehleketaka hi rona. Minkarhi



10  RITO LERI VURIWEKE

yin’wana eka nhlengeletano, laha mi fanelaka kuta hiku
hatlisa eka pulatifomo, leswaku, ntsena hlaya ehenhla ka
swona miehleketo yintsongo leyi u nga va na yona, onge Moya
wo Kwetsima wu nga swi hatlisisa eka n’wina nakambe. Swi
endleni ko tala hi nkarhi.
45 Sweswi Va-Heveru 11, a hi hlayeni vhese ya vu 1, eku
sunguleni, naswona hi ta hlayanyana tivhese tintsongo.

Kambe ku pfumela i xitshembhiso xa xiviri xa swilo
leswi languteriwaka, ni swikombiso leswi
khorhwisaka swa leswi nga voniwiki.

Hikuva ha kona va khale va kumile vumbhoni
lebyinene.

Hi ku pfumela ha tiva leswaku misava ni hinkwaswo
swi lunghisiwile hi rito ra Xikwembu, hi leswaku
leswi voniwaka a swi humanga ka leswi vonekaka.

46 A hi rifumo lero? [Nhlengeletano yiku, “Amen.”_Muhleri.]
Mi nge ndzi hlaya vhese yaleyo ya vu 3 nakambe. Yingisani
swinene.

Hiku pfumela ha tiva leswaku misava ni hinkwaswo
swi lunghisiwile hi rito ra Xikwembu, hi leswaku
leswi voniwaka a swi humanga ka leswi vonekaka. (I
Rito ra Xikwembu.)

Hi ku pfumela Abel u humesele Xikwembu
emagandzelo lama tlulaka ya Kayin, kutani ha kona u
kumile vumbhoni leswaku u lulamile, Xikwembu xi ri
karhi xi vula vumbhoni bya magandzelo ya yena:
Kambe ha kona^wa ha vulavula, hambi a file.

Hi ku pfumela Enoko u tekeriwile ehenhla leswaku a
nga ta vona rifu kutani a nga ha kumiwanga, hikuva
Xikwembu^a xi n’wi tekile: kambe loko a nga si
tekiwa, u vuriwile leswaku a tsakisile Xikwembu.
(Ntlhanu wa mazana ya malembe ya vutomi, ngopfu.)

Kambe ku pfumela loko ku nga ri kona: loyi a taka
eka Xikwembu u fanele ku pfumela leswaku hi yena,
muhakeri wa lava xi lavaka.

Hi ku pfumela Nowa, kute loko a tivisile hi
Xikwembu etimhaka leti nga siki vonakaka, u chavile,
kutani a aka ngalava eku hanyisa va yindlu ya yena;
kutani^ha yona u avanyisile misava, a va a vekiwa
mudyandzhaka wa^ku lulama lokuhumaka eku
pfumeleni.

47 Sweswi a hi khongeleni ntsena xinkadyana, naswona hi
korhamisa tinhloko ta hina.
48 Hosi, Xikwembu na Tatana wa hina loyi a nga na
Tintswalo Letikulu, hi ta sweswi eka Vukona bya Wena

nakambe, hiku khensa. Naswona ku nga ri ntsena hi titwa
sweswo leswaku hi le ka Vukona bya Wena hikuva hi
korhamisile tinhloko ta hina ku khongela, kambe hi tshembha
leswaku hi ku tshembheka hi le ka Vukona bya Wena, hikuva,
leswaku, “Mahlo ya Hosi ya tsutsumerile eka misava.”
Naswona U tiva swilo hinkwaswo, naswona U tiva miehleketo
ya mbilu.
49 Hikokwalaho, Hosi, xikongomelo xa ku korhamisa
tinhloko ta hina, i ku kombela xirilo lexi, leswaku U ta hi
rivalela eka hinkwako ku tsemakanya ni swidyoho swa hina
eka Wena, na leswaku tintswalo ta Wena nakambe ti ta
engeteriwa eka hina, eka swo tala leswi U nga ta pfula milomo
ya hina ku vulavula, na tindleve ta hina ku twa, na leswaku
Rito ra Wena ri nga va ra ntiyiso eka hina, emadyambyini
lawa; leswaku tivhese letintsongo leti hi nga ti hlawula ku ti
hlaya ti nga va swipfuno leswikulu eka munhu un’wana ni
un’wana wa Miri wa Wena wa xihlamariso emisaveni, Kereke
ya Wena ya ximoya, Kereke ya Mativula, Kereke leyi yi
xaviweke hi Ngati ya Yesu, leyi nga hlantswa na ku
kwetsimisa, naswona yi nyikeriwile eka Xikwembu Siku lero,
yi nga ri na xisandzu kumbe rimbyatso. Hi Ku khensa, ku va
na ripfumelo ku tshembha leswaku hi vatekandhawu eka
vunene lebyi bya Xikwembu, kuya hi vululami na tintswalo ta
Hosi ya hina Yesu!
50 Ha khongela leswaku U ta horisa mavabyi hinkwawo. Ha
ku khensa eka ku khumba nhwanyana lontsongo ntsena eka
xinkarhana lexi hundzeke, a etlerisiwile ka mbirhi eka kamara
endzeni lahaya, kusuka eka switlhavi; a voniwa a famba aya
ehandle, ripfumelo lero rintsongo ro fana na n’wana, naswona
u amukerile Wena na tintswalo ta Wena. Naswona ha Ku
khensa eka leswi; na ku khongela leswaku U ta tsundzuka
wantsongwana wo rhandzeka wa Sesi Baker ehenhla le
Kentucky, na loyi Buti Neville a vulavuleke hi yena, naswona,
oho Xikwembu, govela leri nga hlayekiki ra vuvabyi,
hinkwako. Naswona ngopfu-ngopfu, Hosi, vona lava vo ka va
nga ponisiwanga naswona lava va nga Ku tiviki; loko va nga
fela eswidyohweni swa vona, va ngaka va nga ti laha U nga
kona.
51 Ha khongela leswaku U ta hi nyika vumbhoni na matimba,
vunhenha bya kuvula Rito, na vutlharhi kutiva laha hi
faneleke ku Ri vula. Naswona vulavula eka hina loko hi vule
ku ringana, leswaku hi ta fambela ekule naswona hi siya
vanhu eku hlamaleni, va hlamala, eka Moya wo Kwetsima
lowukulu na ntirho wa Wena. Swi pfumeleli, Hosi. Hi yingiseli
sweswi, ha khongela, hi Vito ra Yesu ha swi kombela. Amen.
52 Ndzi ta tsakela kuvulavula ntsena eka nkarhi wuntsongo
ehenhla ka nhlokomhaka ya “switwi.” Hi dyondzisiwile
leswaku munhu wa ntumbuluko u na switwi swa ntlhanu.

Naswona switwi sweswo swa ntlhanu swi fuma_swi fuma^
Kumbe, Xikwembu xi n’wi nyikile switwi leswi swa ntlhanu,
ku ti hlanganisa na kaya ra yena ra le misaveni. Naswona
switwi sweswo swi vuriwa: vona, ringa, khumbha, nun’hweta,
yingisa. Switwi sweswo swa ntlhanu, leswi swi tivekaka eka
munhu wa ntumbuluko, naswona swi kahle. Naswona a hi nge
tirhi, kumbe ku hanya vutomi bya ntolovelo, loko xin’we xa
switwi leswi xi tsandzeka ku tirha. Ku vona ka wena, ku twa,
ku khumbha, ku nun’hweta, kumbe ku ringa, a hi ngevi va
ntolovelo loko hi nga ri na swona. Ku na xin’wana xi
kayivelaka, nkavelo wun’wana wa vutomi lowu hi nga ta ka hi
nga ti hlanganisi, hi nga ri na kutirha ka switwi sweswo.
Naswona swi lulamile. Naswona swi na nkoka. Naswona swi
nyikiwile eka hina hi Xikwembu.

53 Xikwembu xi nyikile switwi sweswo, kambe swi nyikiwile
eka wena tani hi nyiko. Naswona swi ya hi ku wena, leswi u
nyiketaka switwi leswi eka swona, swi ta va ndlela leyi vutomi
bya wena byi fumiwaka ha yona, ndlela leyi u tlheriselaka
switwi sweswo swa ntlhanu. U te^Leswi u swi vonaka, leswi
u swi twaka, leswi u swi ringaka, nun’hwetaka, kumbe ku
khumbha. Swihi ni swihi leswi switwi sweswo swi tlheriselaka
eka swona, swi ta ku fuma.

54 Naswona hi ni ku khensa eka Xikwembu leswaku hi ni
switwi swa ntlhanu. Kambe ku nga ri na xivangelo ku va
switwi leswi swa ntlhanu swi nyiketiwa, eka wena, ku ku
letela. Swi nyikiwile eka wena ku ti hlanganisa ni swa misava.
Kambe ku nyiketiwile eka wena xitwi xa vuntsevu, naswona,
xitwi xexo xa vuntsevu, xi kongomisiwe ntsena eka MuKreste.
Naswona u nge vi na xitwi lexi xa vuntsevu ku kondza u va
MuKreste; i ndlela yiri yin’we leyi u nga vaka na yona hi laha
ku nga heriki nakambe kutlula switwi leswi swa ntlhanu swa
ntumbuluko wa munhu. Kambe, xitwi xa vuntsevu xi tiveka
ku antswa, eka Mu-Kreste, tani hi ripfumelo. Hi xona ntsena
lexi fumaka niku kuletela, naswona i xikulukumba eka
hinkwaswo switwi leswin’wana. Hi xona xikulukumba eka
hinkwaswo switwi, lexin’wana, switwi swa ntlhanu.

55 Sweswi, a ndzi tsakelanga kuvula sweswo hikuva leswaku
hi amukerile xitwi xa vuntsevu leswaku switwi swa ntlhanu a
swa ha ri kahle nakambe. Ina, switano. Switwi sweswo swa
ntlhanu swi nyiketiwile eka wena hi Xikwembu, naswona swi
fanele ku tirhisiwa. Kambe loko switwi leswi swa ntlhanu swi
tirha hiku kaneta Rito ra Xikwembu, kwalaho swi le ku
hembeni.

56 Sweswi, xitwi xa vuntsevu a xinge hembi. I xitwi xa le
henhla. Naswona sweswi hi leswi ndzi lavaku ku vulavula hi
swona. Mixo lowu ndzi vulavule hi: Sayini Ya Le Henhla.
Naswona madyambu lawahi: Xitwi Xa Le Henhla.

57 Naswona xitwi xa le henhla i Moya wo Kwetsima,
ripfumelo ra Xikwembu leri tshamaka eka wena. Naswona
loko uta pfumelela switwi swa ntlhanu swi tinyiketa eka xitwi
xa vuntsevu, xi ta kuletela na ku tisa switwi leswin’wana swa
ntlhanu hinkwaswo ehansi ka vulawuri bya xitwi xexo xa le
henhla. Eka swona swi le kule ehenhla ka xitwi xa
ntumbuluko, tani hi munhu wa ximoya a nga ehenhla ka
ntumbuluko. Swi le kule, tani hi le henhla tani hi leswi matilo
ya nga xiswona, ehenhleni ka munhu wa ntumbuluko na
switwi swa yena swa ntlhanu. Swi ku endla u tirha laha u nga
ehleketiki kuri switwi swa ntlhanu. Swi nga ha ehleketa hi
swona. Javulosi a nga nghena eka switwi leswi swa ntlhanu
naswona a ku hembela, kambe a nge khomi xitwi. Xexo xa le
henhla. Xile kule ku n’wi fikelela. Lexi xi ta hile ka
Xikwembu. Swi vuriwa ripfumelo. Ripfumelo i xilo xexo
xikulu.
58 Naswona switwi swa ntlhanu a swi lawuri xitwi xa
vuntsevu, kambe xitwi xa vuntsevu xi lawula switwi swa
ntlhanu. Xitwi lexikulukumba xi lawula switwi swa
ntumbuluko. Naswona swi_switwi swa ntlhanu i vona, ringa,
khumbha, nun’hweta, twana. Naswona xitwi xa le henhla hi
xin’wana lexi nga ku endlaka u tshembha Rito ra Xikwembu,
eka sweswo i xilo xin’we xi nga vulavulaka hi xona. Xi ta ku
endla u tshembha eka swilo leswi u nga ta ka u nga swi voni,
ringi, khumbhi, nun’hweti, kumbe ku twa, hiku swi ta teka
Rito ra Xikwembu. Naswona swi ta nyiketa Rito rero eka
wena, na ku ku endla u famba ku hambana na xilo xin’wana xi
nga kona kwalaho kambe Rito ra Xikwembu, hi ripfumelo.
Ripfumelo ra swi endla.
59 Sweswi, eka ku nyika xifaniso lexi, xa switwi, munhu wa
ntumbuluko u velekiwile na switwi leswi, kutani i switwi leswi
nyikiweke hi ntumbuluko. Naswona sweswo i xilo xin’we xa
ntiyiso a nga ta tshama arikarhi a tiva ha xona, hi ku tlhariha
ka miehleketo. Eka ku ehleketa ntsena tani hi munhu. A nga
vona tani hi munhu. A nga twisisa tani hi munhu. A nga twa
tani hi munhu. Kambe loko a va a fumiwa, kumbe a nyikiwa
vutomi lebyintswa, kumbe hi nga swi vula “ku tswariwa ra
vumbirhi,” kutani lexa vuntsevu, xitwi xa le henhla xi teka ku
hlayisa eka yena. Eka ku endla sweswo, xitwi xexo xa le
henhla xi n’wi tlakusela ehenhla eka xipatsu kuya kun’wana
laha a nga na ripfumelo ku tshembha swilo leswi a nga ta ka a
nga swi twi, swilo leswi a nga ta ka a nga swi voni, kutwisisa
loku anga taka anga ku twisisi. Wa swi tshembha, hi ndlela
yin’wana, hikuva u fumiwa hi xitwi xa vuntsevu, xitwi xa le
henhla. Oho, swi hlamarisa hi ndlela yihi ku swi tiva, na ku
ehleketa hi laha swi olovaka hi kona ku swi pfumela!
60 Sweswi, u nge swi tshembhi ku kondza u nyikiwa vutomi
lebyintswa. Bibele yi vurile leswaku, “A ku na munhu loyi a

nga ta vitanaka Yesu a ku Kreste, ntsena hi Moya wo
Kwetsima.” Hi fambile eka sweswo, vhiki leri nga hela.
Naswona xi vile xikhunguvanyisi xa xirhalanganyi, ngopfu-
ngopfu eka vanhu lava pfumalaka eka Pentekosta, loko va ndzi
twa ndzi vula sweswo. Yesu u te, eka Mukwetsimi Johana 5:24,
“La twaka Rito ra Mina, a va a pfumela ka Loyi a Ndzi
rhumeke, u ni Vutomi Lebyi Nga Heriki.” Vutomi Lebyi nga
Heriki byi huma eka Xikwembu, xi ri xoxe. “Naswona ku hava
munhu loyi a nga vulaka ku ri Yesu i Kreste, ntsena hi Moya
wo Kwetsima.”

61 U le kutekeni ntsena ka leswi un’wana a swivuleke, leswi u
swi dyondzeke hi miehleketo ya wena, leswi u swi dyondzeke
hi ntumbuluko, switwi swa ntlhanu. Kambe loko xitwi xa
vuntsevu xi ta, Moya wo Kwetsima, Wu yisa ekule ku ehleketa
hinkwako ka switwi leswi swa ntsevu na^switwi swa
ntlhanu. Naswona swi kutlakusela ehenhla eka xitwi lexi xa
vuntsevu, ku ku endla u tshembha swilo leswi u nga swi voni,
ringa, khumbha, nun’hweta, kumbe ku twa. Swi endle
swin’wana eka wena! Kutani u nga vula leswaku Yesu i Kreste,
hikuva u vile ni vumbhoni bya swona. Ku nga ri leswi ku
dyondzisa ka miehleketo ku ku dyondziseke, kambe leswi u
swi tokoteke!
62 “Hi swihi leswi xitwi xa vuntsevu xi taka ku ta swi endla,
Buti Branham? Hikwalaho ka yini xitwi xa vuntsevu xi ta?”
63 Xitwi xa vuntsevu xita eka xivangelo lexi. Sweswi, xitwi
xa vuntsevu i ripfumelo, xitwi xa le henhla. Sweswi
loko^Xitwi xa vuntsevu xita hi xikongomelo lexi ntsena,
xexo a kuri, ku endla switwi swa ntlhanu eka wena xi landzula
xin’wana ni xin’wana lexi kanetanaka na Rito ra Xikwembu.
Sweswo hi leswi xitwi xa vuntsevu xi nga kona ka swona.
Tsalwa ri vulavula hi “ku hela mbilu ka miehleketo.”

64 Swi_switwi swa ntlhanu swi ta, u nga ehleketa, “Hi
swona, sweswi, hikwalaho ka yini wanuna loyi a^U,
hikwalaho ka yini a^?”
65 Kambe xitwi xa vuntsevu a xi voni sweswo eka nkarhi
hinkwawo. Xi le kule ku tshinelela swona! Xi le henhla
swinene eka swona, ku kondza xi nga ha vi na miehleketo
yin’wana, eka hinkwaswo, eka xona. “Ha swi tshembha.” Swi
le kule ngopfu na xin’wana ni xin’wana lexi switwi swa
ntlhanu swi nga vaka na ku vulavula hi swona. Sweswi
tilulamiseni eka ntirho wa ku horisiwa. Wa vona? “Ha swi
tshembha.” U famba hi xitwi xexo xa vuntsevu. U vulavula hi
xitwi xexo xa vuntsevu. U hanya hi xitwi xexo xa vuntsevu. U
fa hi xitwi xexo xa vuntsevu, niku pfuxiwa hi xitwi xexo xa
vuntsevu. Xitwi xexo xa le henhla, xin’wana lexi nga eka
wena, leswi swi hambanaka na leswi munhu wa ntumbuluko a
nga xiswona.

66 Munhu wa ntumbuluko u na leswi ntsena, naswona swi
kahle hinkwaswo loko swi nga tshunetiwa hi ku yingisa eka
xitwi xa vuntsevu. Loko miehleketo ya ntumbuluko yiku,
hlaya Rito ra Xikwembu, u ku, “Rero i Rito ra Xikwembu,” ri
vulavula Ntiyiso. Kambe loko ku hlayiwa, naku vula, “A hi
rona Rito ra Xikwembu hinkwaro.” Kumbe_kumbe, “A kuri
swin’wana. A kuri, nkarhi wun’we, kambe A hi sweswi.”
Kutani xitwi xexo xa vuntsevu xi nghena endzeni, xiku, “Hi
Yena tolo, namuntlha, na hi laka ku nga heriki.” Wa vona,
sweswo swi hambanile.
67 Hi yona mhaka vanhu vo tala va tsandzekaka ku horisiwa.
Va le ku ringeteni ku ta na miehleketo ya ku. Va ku, “Oho,
ndzi_ndzi endla leswi, kumbe ndzi tshembha leswi, ni kuya
emahlweni.”
68 Kambe loko xitwi xexo xa vuntsevu xi vula sweswo, kutani a
ku na lexi xi nga ta swi tsekatsekisaka eka xitwi xexo xa
vuntsevu. Xitwi xa vuntsevu xi tile, ehenhla ka munhu, ku swi
endla swi landzula xin’wana ni xin’wana lexi xi kanetanaka na
Rito ra Xikwembu. Xikombiso xin’wana ni xin’wana, xikombiso
xin’wana ni xin’wana lexi kanetanaka na xitshembhiso xa
Xikwembu, xitwi xa vuntsevu xi vula leswaku a xi kwalaho, loko
MuKreste loyi a nga tswariwa nakambe.
69 Naswona xilo xo sungula u xi tivaka, van’wana vatiarisi,
lava nga pfumeriki, va fike exikarhi ka MuKreste, va ku,
“Sweswi languta lahawani, a ku na xilo xo tano lexi nga Moya
wo Kwetsima. U hoxeriwile, eka sweswo. U ni rihuhu, loko u
tshembha eka swilo swo fana na Sweswo. A ku na xilo xo fana
na Xexo.”

Xitwi xexo xa vuntsevu xi ya hi ku kongoma eku ta tirha.
70 “Mi nga ndzi komba, eka Bibele, laha u nga taka u nga
amukeri Moya wo Kwetsima. Wa vona, ndzi nga komba lahawani
laha vadyondzisiwa va Wu kumeke, kambe_kambe ndzi^”
71 “Kambe,” u ri, “vona,” na swona xitwi xa vuntsevu xi ta
ku komba, i ku, “kambe U te, ‘Xitshembhiso xi le ka wena, eka
vana va wena.’”
72 “Kambe, sweswo swi vule vana va vona lahaya. Sweswo a
swi vuli wena. A hi swa wena.”
73 Kambe xitwi xexo xa vuntsevu xi tiva ku antswa.
Hikwalaho ka yini? Swi le ka wena. Va ri swi hundzeriwile
khale. U Wu amukerile.
74 Vanhu lava vulavuleke, sweswo, “A ku na xilo xo fana na
xexo lexi nga Moya wo Kwetsima,” a va tivi lexi va vulavulaka
hi xona.
75 Ku fana ni mufana, kan’we, a ri ku vandleni ka apula.
Naswona a komberiwile hi mutiarisi, a phikiza, nhlengeletano.
A ku, “I ncini u xi lavaka? I ncini u xi lavaka ehenhla laha?”

76 Aku, “Ndzi lava ku ku vutisa xivutiso,” loko a ri eku dyeni
ka apula na ku tiphina hi rona. Hi ku olova swinene, ku fana
na ku languteka ku ta hi mutshovi wa nawu, na misisi yi
nembelelaka exikandzeni xa yena, na tino rin’we ehandle,
emahlweni, naswona a ri na baji ra khale ro thyaka ra
mudlokakan’we. A ku, “Ntsena xivutiso xin’we ndzi lavaka ku
ku xitisa.”
77 Mutiarisi ntsena u te, “A ku na xilo xo tano tani hi
Xikwembu. Hinkwaswo i nyanyuko. Ku na vuphukuphuku eka
swona, i hinkwaswo swi nga xiswona.”
78 Naswona mufana u te, “Ndzi lava ku ku vutisa xivutiso,
muchaviseki. Xana apula leri ra nyanganya kumbe ra
dzunga?”

A ku, “Ndzi nga swi tiva njhani? A ndzi le ku ri dyeni.”
A ku, “Sweswo hi leswi a ndzi swi ehleketa,” u fambile ku

kongoma endzhaku.
79 U swi tiva njhani, loko u nga ri ringaka Hosi? U swi tiva
njhani, loko u nga zangi u amukela Moya wo Kwetsima, loko A
nga va a ri wa ntiyiso kumbe loko Angari tano? U swi tiva
njhani laha ku nga ni ripfumelo na matimba? U swi tiva njhani
ku ri a ku na “ntsako lowu nga vulekiki na ku kwetsima loku
taleke,” loko u nga zangi u ringa, ku swi vona? Xitwi xa
vuntsevu xi ku rhangela ku ya Kwaleyo. Xitwi xa vuntsevu xi
tiyisisa Sweswo eka wena.
80 A ku na miehleketo ya matimba, eka hinkwaswo, yi nga ta
tisa Sweswo eka wena. Matimba ya ku ehleketa ya nga
anakanya, yi ku, “Hikwalaho ka yini, i matirhelo ya
miehleketo. I xin’wana hi ndlela leyi. Naswona i nyanyuko, na
vanhu.”
81 Kambe loko xitwi xa vuntsevu xi nghena, xi kaneta
hinkwaswo swa swilo sweswo, naswona xi fambisa munhu ku
kongomana na swifuva swa Xikwembu. “Loyi a taka eka
Xikwembu u fanele a pfumela kuri hi Xona, naswona i
muhakeri wa lava va tilavelaka Yena.” Hi ripfumelo! Hi
ripfumelo, Abraham! Hi ripfumelo, Isaka! Hi ripfumelo,
Yakob! Hinkwavo hi ripfumelo! I xitwi xa vuntsevu lexi
endleke swona. Xitwi xa vuntsevu xi kaneta swikombiso
hinkwaswo, swikombiso hinkwaswo, lexi kanetanaka ni Rito
ra Xikwembu, ku khumbhiwa kun’wana, nyanyuko.
82 Un’wana a ku, “Oho, kambe, ndzi swi khongerile, kambe a
ndzi twi ku atswa kun’wana.”
83 Xitwi xa vuntsevu xi nge yimi thwixi eka sweswo. Xitwi
xa vuntsevu xi ta ku, “I vunwa. Ndzi twa ndzi antswa. Ndzi le
ku veni kahle. Xikwembu xi vule tano, leswi tshamiseke
xiswona. Amen. Xikwembu xi vule tano.” Xitwi xa vuntsevu
ntsena xi phameriwa hi Rito ra Xikwembu.

84 Xitwi xa le henhla, i xa le henhla, ehenhla ka switwi. I
xitwi lexikulu. Hi xona ripfumelo. I matimba lawa ya
hakaselaka na ku fambisa. Amen. I xin’wana lexi ku endlaka u
endla swilo leswi a wu nga swi ehleketi leswaku u nga swi
endla. I xitwi xa vuntsevu, xitwi xa le henhla.
85 U swi khongelerile. A hi nge u na_u na voko ra xilema
naswona u khongerile eka swona, voko ra wena, u ta ehenhla
lahaya naswona u pfumela leswaku Xikwembu xi ta ku
hanyisa. Mufundhisi u ku khongelerile, u tlhelela endzhaku.
Munhu wa khale wa ntumbuluko u ta ku, “A wu twi ku
hambana kun’wana eka voko rero. A wu antswi ku fana na
leswi a wuri xiswona.” Kambe xitwi xa vuntsevu xi nghena, xi
ku, “Sweswo i vunwa. A wuri eku swi khongeleleni. Sweswo
swi tshamisekile.” Amen.
86 Ku fana ni wansati loyi a taka eka nhlengeletano ya hina
nkarhi wun’wana. Naswona a ta eka nhlengeletano ya hina, ha
vumbirhi bya vona. Va tsemakanyile platifomo. Va vonile va
vonisisi. Vavasati va vona ntsena_ntsena a va mitiwile
ehenhla. Hinkwavo ka vona a va ri vaKreste va ntiyiso.
Wun’we a ta ehenhla, na Moya wu tile naswona wu le, “U le ku
xanisiweni hi nghozi ya le khwirini.”

Naswona xikandza xa yena xi lumekile ehenhla. U te,
“Sweswo i ntiyiso.”
87 Naswona Moya wo Kwetsima wu teri eka mina, wu ku,
“Naswona i xilondza. Xi vangiwile kusuka eka xiyimo xa
rhumbyani. U kamberiwile hi dokodela un’wana. Naswona u
vule kuri a wu nge swi koti^Fanele ku, oho, u fanele u
endliwa vuhandzuri, xi tsemiwa.”

A ku, “Rito rin’wana ni rin’wana eka sweswo i ntiyiso.”
88 Kutani, hiku vona kuri a ri mupfumeri lonkulu, kutani Wu
ku, “Vito ra Wena i Wanhwana So-na-so. U huma e so-na-so,
na ndzhawu yo karhi-no-karhi.”

A ku, “Wolowo i ntiyiso.”
89 A kuri yini? Xitwi xa vuntsevu xi swi khoma. Xitwi xa
vuntsevu na Moya wo Kwetsima a swi yimile tlhelo hi tlhelo.
Moya wo Kwetsima a wuri ekuvuleni, xitwi xa vuntsevu a xi ri
eku vuleni “amen.” Hi leswiya. Xin’wana xi fanele ku humelela.
90 Loko Marita a tsutsumela ehandle ku ya lava Yesu, naswona
loko a te, “Hosi!” Langutisa xitwi xa vuntsevu. “Loko i ngi A
wuri kona, wa mina a tava a nga fanga, kambe hambi kuri
sweswi, xin’wana ni xin’wana lexi U kombelaka Xikwembu,
Xikwembu xi ta Ku nyika swona.” Lahaya i xitwi xa vuntsevu.
91 Yesu U tikokile kun’we, aku, “Hi mina ku pfuka ni Vutomi.
La pfumelaka eka Mina, hambi a file, u ta hanya. Loyi a
hanyaka a tlhela a pfumela eka Mina a nga ka anga fi. Lava
pfumelaka leswi?”

92 Hi swihi leswi u yaka ku ya swi vula, ku anakanya? Ku na
wanuna a etleleke ehansi lahaya, a file, naswona swivungu swi
le ku kaseni eka yena.

93 Kambe U swi kumile ntsena ekuvuleni hi Yena ku pfuka ni
Vutomi. Rero i Rito ra Xikwembu. Xitwi xexo xa vuntsevu,
ekule na vuhlayiseki bya dokodela, ekule na miehleketo ya
vuntshila. Fularhela hinkwaswo. Fularhela ku ehleketa
hinkwako, na ku swi wisela ehansi. Hikokwalaho ka yini? I
vumbhoni eka Rito ra Xikwembu. “HI MINA. A Ndzi xileswi
‘Ndzi ta va, A ndzi ri’ Ndzi MINA sweswi. Hi Mina ku pfuka ni
Vutomi,” Wanuna. “La pfumelaka eka Mina, hambi loko a file,
u ta hanya. Ni loyi a hanyaka a pfumela eka Mina a nga ka a
nga fi. Lava pfumelaka leswi?” U vule tano.

94 “Ina, Hosi,” xitwi xa vuntsevu, “Ndzi pfumela leswaku U
N’wana wa Xikwembu loyi a nga tata emisaveni.”

“Makwenu wa wena u ta pfuka nakambe.” Oho, wa mina!

95 Eka sirha leri va yeke. Vona vambirhi, swin’we, xin’wana
xi fanele ku humelela. Xexo a kuri xitwi xale henhla, na
Xikwembu xi yimile nkarhi walowo, xin’wana xi fanele ku
teka ndzhawu. Xitwi a kuri xitwi xale henhla, a kuri
Xikwembu. A kuri na Xin’wana xi byela Marita sweswo. U
N’wi vonile. A N’wi tiva. U N’wi tsundzukile ku va Mesiya.
Naswona u swi tivile, loko a nga fika ntsena eka Yena, loko a
nga fika ntsena ekusuhi na Yena na kun’wi nyika mhaka,
ntsena ku twa xitshembhiso xin’we xi huma eka Yena. Sweswo
i hinkwaswo leswi a swi lavile. Loko A teri, “Hi mina ku pfuka
ni Vutomi! La pfumelaka eka Mina, hambi loko a file,” sweswo
hi swona leswi Marita a lava ku swi twa, hinkwaswo leswi a
swi lava. Hikuva, xitwi xa vuntsevu, xitwi xa le henhla,
ripfumelo ra yena, a ri ri eku n’wi famba-fambeni ku tisola eka
Yena, ku pfumela Yena.

96 Wansati loyi, loko a sukela pulatifomo, a kuri LESWI
HOSI YI SWI VULAKA. “Yana ekaya uya dya. Yesu Kreste
uku endlile u va kahle.” U yile ekaya.

97 Vusiku byebyo, munghana wa yena, a tshama eka
vukhelwana, u ve kanharhu kumbe ka mune endzhaku ka
yena. Naswona u vile na fundzu rikulu enhan’wini ya yena.
Naswona hi loyi a taka, hinkwavo varhurhumerile hikwalaho
ka leswi, makhelwana wa yena u ya ekuhorisiweni eka
xilondza xexo lexi a xi n’wi karhata swinene. Leyi akuri
yin’we ya madzana ya timhaka, magidi ya tona. Naswona
fundzu leri leri rikulu ri damarhela ehandle enhan’wini,
naswona u tile ehenhla. Ndzi teri, “Ku hava loyi a nga
vonisisaka swona, kambe u tsakile hikwalaho ka swin’wana. U
rhurhumerisiwile, hikuva wansati ya loye a tshameke ehenhla
hala i makhelwana wa wena.” Moya wo Kwetsima!

98 A ehleketa, “Hi ndlela yihi emisaveni wanuna ya loye a nga
tivaka sweswo? Swi fanele swiva Swin’wana ku swi hlavutela
eka yena.”
99 Kwalaho loko sweswo swi vuriwile, Swi ku, “U le ku
ehleketeni hi nhamu ya wena.”

“Ina.”
“Wa pfumela u ta hanya?”
“Ndza swi pfumela,” aku, “hi mbilu ya mina hinkwayo.”

100 Ndzi ku, “LESWI HOSI YI SWI VULAKA. Famba ekaya
naswona u ta amukela ku horisiwa.”
101 Munhu wa ntumbuluko u langutile hinkwako naswona
anga sayini. Wansati langa ni xilondza u yile ekaya naswona u
ringetile ku dya, naswona, wa mina, u lavile ku fa. Oho, munhu
wa ntumbuluko, xitwi xa ntumbuluko, ku khumbha ka ha
hlambanya xilondza kwalahaya.
102 Kwalaho endzhaku kwalomu ka vhiki kumbe mambirhi ya
hundzile, u fambile eka vamakhelwana, eka vanhu hinkwavo
va yena ekerekeni, a nyika vumbhoni, “Hosi yi ndzi horisile.”

Naswona va ta, “Xana wa dya sweswi?”
103 “Ee, ku ngari ngopfu hinkwaswo leswi ndzi swi lavaka.
Kambe,” aku, “Khale ndzi horisiwile, hi mipfimbeti ya Yena
ndzi horisiwile.” A swi khathaleki leswaku ekuri yini, wansati
u horisiwile, hi ndlela yin’wana.”
104 Naswona mixo wun’wana, vana a va yile exikolweni,
naswona a twa ndlala ya ntiyiso. A yimile, ari ekuhlantsweni
swibye, hi fasitere. A ta enhlengeletanweni, nhlengeletano
yin’wana endzhaku ka lembe. Naswona ari eku hlantsweni ka
swibye, naswona loko a, xo sungula, u twile vutitwi byi n’wana
lebyi nga twariki byi ya eka yena. Hi loko a ehleketa, “A kuri
yini sweswo? Ndzi ti twa tani hi loko ndzi lava ku ntlhava
mukhosi.
105 Nakona nuna wa yena u n’wi byerile, aku, “Nkatanga, u
tshika kuvulavula hi ku horisa kwaloko,” aku, “hikuva,”
hambi leswi ari MuKreste, aku, “u tisa ku tshinelela ehenhleni
ka Xivangelo.”
106 U nga tisa njhani ku tshinelela loko wa ha nyika vumbhoni
eka Rito ra Yena? U ta nyika ku tshinelela nakambe loko u nga
nyiki vumbhoni eka Rona.

A ku, “Loko u horisiwile, u horisiwile.”
107 Wansati a ku, “Wanuna ya loye u yimile a ndzi languta
etihlweni, a ndzi languta etihlweni, a ndzi byela xiyimo xa
mina ni swilo leswi ndzi swi endleke, nakona a ndzi ri mani,
nakona ndzi huma kwihi.” Wansati a ku, “A ndzi nga ri
emuakwini ku ringana khume na ntlhanu wa timinetse, loko
wanuna ata eka platifomo. Xana wanuna loyi a nga swi tivisa

ku yini eka misava sweswo? A ndzi kalanga ndzi n’wi vona
evuton’wini bya mina. Nakona u ndzi byerile, ‘LESWI HOSI YI
SWI VULAKA. U horisiwile.’” Wansati a ku, “Ndzi ta swi
pfumela ku fikela loko ndzi fa.” Wansati a ku, “Ndza swi
pfumela, hi ndlela yin’wana.” Swingaleswi, wansati, na sesi
wa yena ekusuhi na yena, munghana, ari ni ntwanano eka
Xikwembu, leswaku vata khoma ripfumelo lero.

108 Mixo wolowo, wansati a titwa a nga twisisi kahle.
Nakona, timinete titsongo, wansati a khomiwa hi ndlala.
Nakona n’wana a tshika na puleyiti leyi a yi phameriwe otsi,
exindhichanini; nakona a vula otsi leyi ntsena leyi a yi n’wi
hisa ehenhla ka yena nkarhi hinkwawo. Loko un’wana ni
un’wana a kale a va ni xilondza xa le ndzeni, wa swi tiva
kuri ku nga va kuri yini. Swingaleswi u enhlerile ehansi a
fika a dya ti otsi. “Oho, wa mina,” wansati a ku, “ndzi ta ti
hakela, ndzi fanele, kambe eka rin’wana ra masiku lawa ndzi
tava ndzi ri kahle.” Kambe u swi tekele enhlokweni leswaku
a ha twa ndlala, swingaleswi u hetile ndhichi. U yimile
xinkadyana, a vona leswi a swi humelela. Ku hava leswi nga
humelela; u ti twe kahle, a ha twa ndlala. U ti swekerile
mandza yo hlaya nyana, a ti chelela khapi ya kofi, a va ni ku
ku tlangela, nakona a ri ni jubile ya yena ya ntiyiso. Ntsena
wansati a dya hinkwaswo leswi a nga swi dyaka. U yile
emahlweni, a hlantswa tindhichi. Nakona kwalomu endzhaku
ka hafu ya awara, a ri ni ndlala na kambe. A ku nga ri ni
swivangelo swa mavabyi.

109 U mbarile xidloko lexi vitaniwaka bonete, nakona u
fambile ehansi exitarateni, eka yindlu ya vamakhelwani.
Nakona loko a fika lahaya, u twile, a ehleketa leswaku lahaya
ku nga hava kuri na rifu. A va kalakala, va tlhela va huwelela,
va ri karhi va jika-jika. Wansati u hlwerile kutlela mixo
walowo, a tlhela a pfuka, a languta kuhluka ka nhlonge
enhanwini ya yena, nakona xa nyamalala ni madyambu. A kuri
yini? Xikwembu a ntirhweni wa xona.

110 Ehenhla lahaya eka Tabernakele ya le Cadle, loko hi ri na
nhlengeletano ya leyo. Jaha lero ra xilema leri teke lahaya, ri
khongeleriwile. Vunyingi bya n’wina a mi ri lahaya ku n’wi
vona. Va n’wi susile lahaya endzhaku ekamareni ra lava va
vabyaka ngopfu. Billy u ndzi yisile eka yena. Va vile na yena
eka pulatifomo ku ringana vusiku byi nharhu kumbe mune,
kumbe eka^eka muako. A nga kalanga a kuma khadi ra
xikhongelo, swingaleswi va n’wi vekile ekamareni ra lava va
vabyaka ngopfu. Ndzi yile lahaya ndzi ya n’wi khongelela.
Ndzi n’wi languta. A ku, “Nkul. Branham, xana u nga ndzi
chavelela?”

Ndzi ku, “Ina, nkulunkumba, n’wana. Mungu wu ku
khome hi ndlela leyi.”

A ku, “Hiswona sweswo.”
111 Ndzi ku, “Vito ra wena i leswi-na-leswi. U huma
endzhawini yi n’wana.”

“Hiswona sweswo,” leswi a swi vuleke. A ku, “Ku horisiwa
ka mina ke?”

Ndzi ku, “Hi timbanga ta Yena u horisiwile.”
112 U yile ekaya, a nyika vumbhoni, a ri karhi a dzunisa
Xikwembu. Nakona u tisile ku tshinelela ko koloko, va ti
endlisa, eka va makhelwana, ku fikela hi Sonto laha ku nga ta
tlawa wa va ministara lava nga nghena va tshama ku suhi na
yena, va ku, “U fanele u yima ku endla sweswo. U tisa ku
tshinelela ehenhleni ka Xivangelo.”
113 Nakona wanuna lontsongo a tshameke lahaya, aku,
“Nkulukumba, loko u tshamile laha ndzi nga kona, loko uri
exitulwini lexi ndzi nga tshama eka xona, u ngaka u nga
ringeti ku ndzi kanganyisa ekaku tshembha ko hetelela ndzi
nga na kona, eka Kreste.” U teri, “Hi timbanga ta Yena ndzi
horisiwile.” Nakona anga vulanga swo tlula sweswo^A
tshamile lahaya, ni vulema bya minkondzo, swandla, mirhi,
nhlana. Nakona a nga vulanga swo tlula sweswo, nakona ku
suka exitulwini u fambile, a ri karhi a kwetsimisa Xikwembu.
114 Yini? Switwi swa yena swa ntumbuluko swi te u ta tshama
lahaya; dokodela u teri u tava lahaya hi laha ku nga heriki,
kumbe tani hi loko a hanya. Kambe xitwi xa vuntsevu xiri, “Hi
timbanga ta Yena ndzi horisiwile.” Nakona a kuna leswi a nga
swi endlaka^Xi hlongola xin’wana ni xin’wana lexi
kanetanaka ni leswi swi vuleke hi Xikwembu. Sweswo hi leswi
xitwi xa vuntsevu xi nga xiswona.
115 John Rhyan wo dyuhala, ku nga ri R-y-a-n, kambe R-h-y-
n. Yaloye a kuri mukomberi wa bofu eFort Wayne, lahaya hi
laha hi nga ya siku lero nakona u khongeleriwile
ehlengeletanini. Byebyo a kuri vusiku piyano yi nga si na
tlangiwa, “Mutshila lonkulu sweswi u tshinele,” ku nga ri na
un’wana ehandleni ka rona. Nakona loko a ri bofu, a ri
MuCatholic, hi ripfumelo. Nakona u_u yimile eka ntila,
nakona ndzi n’wi langutile. Ndzi ku, “Vito ra wena i so-na-so,
John Rhyn.”

“Ina.”
“U mukomberi wa le yinhleni. U vile bofu, malembe.”
“Ina. Hi swona sweswo.”
“I Mu-Catholic, hi ripfumelo.”
“Hi swona sweswo.”

116 Ndzi ku, “LESWI HOSI YI SWI VULAKA. Amukela ku
horisiwa.”

A ku, “Ndza khensa, nkulukumba.”

Ndzi ku, “Khensa Hosi.”

A ku, “Kambe a ndzi nge voni.”

Ndzi ku, “Sweswo ku hava leswi nga endlekaka ha swona.
U horisiwile.” Hi loko aku^

117 U yile ehansi, a rhelela. Va n’wi pfunile ku suka eka
platifomo. Munhu wa ntumbuluko a ngaka anga voni nchumu.
Va ngaka va nga voni mbuyelo eka sweswo, hinkwaswo.
“Hikokwalaho ka yini,” aku, “u ntsena tani hi bofu tani hi
leswi ari xiswona.”

118 Swingaleswi vambirhi va nghena va yena va n’wi
tlheriserile endzhaku van’wi veka eka ntila wa xikhongelo
nakambe, va n’wi tsutsuma nakambe. Howard n’wi pfumeleri a
hundza. Loko a vuya nakambe, aku, “Nkulukumba, u ndzi
byerile leswaku ndzi horisiwile.” Ndzi ku, “U ndzi byerile
leswaku wa ndzi pfumelela.”

119 A ku, “Ndza ku tshembha. A ndzi na xivangelo kuva
ndzi nga ku tshembhi.” A ku, “U ndzi byele swilo swo tala
evuton’wini byan mina.” A ku, “A ndzi tivi leswaku ndzi
nga endla yini.” A ku, “Akuri ni wansati endzhaku lahaya, a
nyika vumbhoni. Nakona ari ni vuvabyi byo pfimba nkolo,
endzhaku ka timinetse nyana leti hundzeke, nakona byi va
byi fambile.”

120 Ndzi ku, “Swingaleswi, loko mi ndzi tshembha,
hikokwalaho ka yini mi tshamela ro ndzi vutisa swivutiso?
Ndzi mi byela Rito ra Xikwembu.”

121 A ku, “Xana ndzi nga endla yini, nkulukumba?” Ku tiva
leswaku a ri MuCatholic, nakona a fanele a va ni swin’wana hi
xinyama leswi a nga swi khomaka, ndzi ku, “Ntsena yana
emahlweni niku nyika vumbhoni, ‘Hi timbanga ta Yena ndzi
horisiwile,’ ndza N’wi dzunisa.”

122 Mukhalabya, eka mavhiki ya mbirhi lawa ya taka, kumbe
manharhu, u yimile eka yinhla nakona a xavisa maphepha. A
nga huwelela, “Ngopfu! Ngopfu! A ku Dzunisiwi Hosi! Ndzi
horisiwile! Ngopfu! Ngopfu! A ku dzunisiwi Hosi! Ndzi
horisiwile!”

123 Loko a vuya nakambe eka hlengeletano leyi a yi landzela
madyambu ya lawa lawa aya landzela, hiku tika ndzi
tsandzekile ku chumayela, ha yena. U ta yima a huwelela,
“Un’wana ni un’wana a miyeli! A ku dzunisiwi Hosi, ku va yi
ndzi horisile! Aku dzunisiwi Hosi, kuva yi ndzi horisile!” Tani
hi MuCatholic, a nga kalanga a tiva matikhomele ya ripfumelo,
kambe a swi tiva loko a tshamela ro swi vula, ni kuya
emahlweni, kuya emahlweni, kuya emahlweni ku fikela laha
xitwi xexo xa le henhla xi yaka ekutirheni. Sweswo swi
lulamile. “A ku Dzunisiwi Hosi, ku va yi ndzi horisile!”

124 A yimile e yinhleni, a huwelela, “A ku Dzunisiwi Hosi, ku
va yi ndzi horisile! Ngopfu! A ku Dzunisiwi Hosi, ku va yi ndzi
horisile!”

125 Nakona u ta famba hi xitarata. Nakona tani hi loko
un’wana a ta hi kona, a ku, “U njhani, John?”

126 “A ku dzunisiwi Hosi, ku va yi ndzi horisile! Swi lulamile
hinkwaswo.” Nakona va n’wi hlekula, va n’wi hleka.

127 Nakona mufana un’wana lontsongo wa mahungu u n’wi
yisile endzhawini leyi ku kerhiwaka kona misisi, ku ya chevha,
endzhaku ka kwalomu ka mavhiki mambirhi kumbe
manharhu, kusuka ehlengeletaninwini. Mukerhi u n’wi
tshamisile ehenhla ka xitulu, a basisa xikandza xa yena. A ku,
“John,” a ku, “ndza switwisisa^” Xiphuku-phuku xin’wana
lexi ntsongo xo saseka, a ku, “Ndza swi twisisa leswaku a wu
ri ehansi ku vona muhorisi wa Matimba loko^” [Thonsi eka
thepi._Muhleri.] “^lahawani.”

A ku, “Ina, ndzi yile.”

128 A ku, “Ndza switwisisa sweswo leswaku u horisiwile,”
ntsena ku n’wi vungunya.

129 Hi loko mukhalabya a ku, “Ina. A ku Dzunisiwi Hosi! Yi ndzi
horisile!” Nakona mahlo ya yena ya pfulekile. Ku suka kwalaho
ka xitulu xexo xa mukerhi u fambile, ni thawula e ku jika hi
nhamu ya yena. Mukerhi u ringetile kunwi khoma, ni xirhezani
evokweni ra yena, nakona ehansi e xitarateni va fambile.
Hikokwalaho ka yini? Rito ra Xikwembu ri yile ku ya tirha.

130 Georgie Carter lontsongo a pavalarile lahaya kusuhi, laha
hinkwenu mi swi tivaka. Vanhu van’wana va lahawani,
ekusuhi. Va pavalarile lahaya ku ringana malembe ya nkaye ni
tinhweti ta nhungu, swi nga ka swi ngavi nchumu kambe ku
koka lakani kusuka ehansi ka yena, kusuka eka tinsu ni
marhambu. U tika kwalomu ka makume nharhu-ntlhanu wa ti
pondzo. A pavalarile ekusuhi na Milltown, Indiana.

Nakona vanhu va yena i va kereke leyi^Loko ndzi ya
khoma hlengeletano lahaya ekerekeni ya Baptist ya le
Milltown, niku khongelela muvabyi, kereke ya leyo yi teri,
“Loko membara yin’wana ya hlengeletano leyi yi kumeka eka
munhu ya loye wa sinda ra honyololo, a hi nge vi niku
vulavurisana na vona.” Nakona papa wa yena i mudiyakoni.

131 Kambe u na xibukwana xa mina, lexi vitaniwaka, Yesu Hi
Yena Tolo, Namuntlha, Ni Hi Laha Ku Nga Heriki. Buti Hall u
ndzi yisile eka yena, nhlikani wun’wana. Manana wa yena a
tsutsuma a huma endlwini, a nga ri ni leswi a nga swi endlaka
ha byona. Ndzi nghenile ku ya n’wi khongelela. A ku, “Kambe,
nhwana wa le Nale yena ke?” U tivile xivono.

132 Ndzi ku, “Xexo a kuri xivono, sesi. Ntsena ndzi ta
khongela. U na ripfumelo.” Nchumu lowu ntsongo wa
vusiwana wu dyondzisiwile ku lwisana na swona.
133 Masiku matsongo kusuka kwalaho, a ndzi yimile ehenhla
lahaya, ndzi khuvula. Wansati a ri lahaya ehansi, ekurileni.
Laha, a nga tshembhisa leswaku u tata a ta khuvuriwa
nakambe, hi Vito ra Yesu Kreste, loko ntsena Xikwembu xi ta
n’wi horisa.
134 Nakona lahaya, wansati, milenge ya yena ya khale leyi
ntsongo ntsena kwalomu ka sayizi ya nhonga ya nkukulu. Va
hlulekile hambi kuri ku n’wi veka e chimbareni. Mhani wa
yena, tani hi wansati lontsongo, a tshamile lahaya, a
tshoveleleka hi kukhwanyana, ni misisi ya mpun’wa, a
langutile nhwana wa yena a nga pavalala lahaya, a faka hi ti
inchi. Rifuva ra marhi ya xisati, ri famba ndlela hinkwayo eka
yena. A tike kwalomu ka makume nharhu-nkombo wa
tipondzo, ndzi ehleketa leswaku a kuri, va n’wi avanyisile. A
wu nga ta n’wi yimisela ehenhla ku ringana ku vekela
chimbara ehansi ka yena. U fanele u kokela lakani ehansi ka
yena, leri nga ra rhaba. Malembe ya nkaye ni tinhweti ta
nhungu, a pavalarile lahaya, a tsandzeka niku pfuxa nhloko ya
yena ku vona nsinya lowu a wuri ekusuhi ni fesitere.
135 Siku rin’wana, ku yima endzhaku, ehenhla etlhelo ka
xiganga, e George Wright’s, Moya wo Kwetsima wu ku eka
mina, “Tlakusa nkondzo wa wena.” Nakona ndzi langutile,
nakona lahaya a kuri ni Rivoni ri hatima eka nsinya wa
dogwood. Wu ku, “Famba hi ndlela ya Wright’s^” Kumbe,
“Famba hi ndlela ya Carter’s.”
136 Loko ndzi fika lahaya, Hosi Yesu u kombetile mhani wa
yena sayini ya leswaku ndzi le ku teni. Ku ya eka nhwanyana
ya loye a nga pavalala lahaya eka mubedwa walowo, a nga ri
ni matimba laha a tsandzeka niku tlakula khapu ya spatham.
Mhani wa yena a yi tlakula. Wansati, “Uh,” a ringeta ku
tshwutela eka khapu ya spatham, hi TB. Ndzi ku, “Sesi
Georgie. Yesu Kreste, N’wana wa Xikwembu, u hlanganile na
mina lahaya emananga, kwalomu ka hafu ya awara leyi
hundzeke, kuta ndzi ta ku tlhandleka mavoko. LESWI HOSI
YI SWI VULAKA. Yima hi milenge ya wena.”
137 Xitwi xa vuntsevu xiya xiya tirha. Matimba ya ba
nhwanyana ya loye. Rosungula eka malembe manharhu^
kumbe malembe manharhu ni_ni tinhweti ta nhungu, a wu ri
emilengeni ya yena. Wu tlula emilengeni ya yena.
Wutsutsumela erivaleni, wu katekisa minsinya ni byanyi, ni
hinkwaswo, wu ya emahlweni wu tshama eka piyano, wu
sungula ku chaya. “Ku na Xihlovo lexi tatiweke hi Ngati, leyi
kokiweke kusuka eka eminsiheni ya Emmanuel.”

Hikwalaho ka yini? Swivangelo swi ta wiseriwa ehansi^

138 A nga swi kotanga ku swi endla. A ndzi tivi sweswi. A ndzi
nge swi tivi. Ntsena Matimba ya Xikwembu lawa ya n’wi
pfuxeke. Milenge ya yena a yi nga kurisanga xiswona sweswo
hiku rhendzeleka, ehenhla lahaya emahlanganisini; kuhava
leswi fanaka na swona, ntsena tani hi timhandzi ta minkukulu.
Sweswo a kuri kwalomu ka khume mbirhi wa malembe lawa
ya hundzeke, kumbe khume mune, nakona namuntlha u tiyile
a tlhela a hanya kahle, u ya eka Hosi Yesu.
139 A kuri yini? Nkarhi wo sungula, a kungari ni nchumu lexi
a xi tikomba kuhumelela, kambe ku ehleketa ku ta swi vula
leswaku a swi nge humeleri. Kambe, buti, wansati u yime
ehenhla ka Rito lero. Loko Xikwembu ingi xi nga teka
nhwanyana ya loye wa xilema, ehenhla lahaya eSalem,
nhwanyana ya loye wa le Nale, la nga xigono ni vulema,
nakona mavoko ya yena ya nembelela ehansi tani hi sweswo, a
nga horisiwa, A nga n’wi horisa, ngopfu. Wa swi pfumela.
140 Buti Hall, a pavalarile lahaya, a fa hi mfukuzani. Wanuna la
fanaka u ndzi tekile kusuka lahaya. Dokodela wa yena,
eMilltown, a n’wi rhumela eka dokodela loyi eNew Albany,
ehansi lahawani, sweswo swi lahaya eXibedlele xa Saint
Edwards. Ndzi rivarile^U tisile n’wana wa mina; wanuna wa
kahle, dokodela wa kahle. U N’wi kamberile. A ku, “Mfukuzani.”
A ku eka Dokodela Brown, ehansi e Milltown, a ku, “Wa fa.”

Dokodela Brown a ku, “Ndzi ehleketa tano.”
141 A n’wi teka a n’wi yisa eka sesi wa yena, ehansi lahawani,
laha ku nga_ku nga maxaka na Nkul. Kopp, a toloverile ku va
muavanyisi edorobeni. Nakona loko a fika lahaya, a ku,
“Ntsena wo n’wi veka lahawani ku fikela laha a faka.”
142 Nakona va ndzi rhumile ku enhlela ehansi. Ndzi yile, siku
endzhaku ka siku, ni nsati wa mina, endzhaku lahaya. Hi
khongerile Buti Hall. Ndza n’wi rhandza. Hi un’wana wa
vahundzuki va mina ku ya ka Kreste. Nakona a ya ehansi na le
hansi, nakona a nga swikoti ku fambisa mavoko ya yena.

Manana Hall a ku, “Billy, ku na leswi u nga swi endlaka?”
143 Ndzi ku, “Ku hava lexi ndzi xi tivaka, Sesi Hall. A ndzi
twangi rito ro huma eka Hosi. “Hi na^” Ndzi ku, “Ndzi ta
tsakela dokodela wa mina ku ta n’wi languta.”

A ku, “I mani dokodela wa wena?”
Ndzi ku, “Dokodela Sam Adair.”

144 Nakona ndzi vitanile Sam. Sam a ku, “Nchumu wun’we,
ndzi nga n’wi rhumela eLouisville, Billy, eka X-rhays ni
swin’wana.” A ku, “Ndzi ta ku nyika mbuyelo.” Va rhumerile
ambulese ehansi, yi n’wi rhwala, yi n’wi teka, yi vuya.
145 Sam u ndzi vitanile, a ku, “Billy, u na mfukuzani ya
xivindzi. Hi nga ka hi nga tsemi xivindzi hi xisusa, ha n’wi
tshika.” A ku, “I muchumayeri, u fanele a va kahle sweswi. Mi
nga ha n’wi byela tani hi laha a nga yaka.”

146 Ndzi ku, “U ti lulamiserile ku famba, Sam. Kambe,
nchumu wa swona hi leswi, ndzi venga ku n’wi vona a famba. I
buti wa mina, nakona ndza n’wi rhandza.”

Ndzi ehleketa, “O Xikwembu, ndzi endleli swin’wana.”
147 Ndzi sungurile kuhuma ndzi ya ekuhloteni, mixo walowo.
Ndzi langutile ehandle, ri nga sixa, ku hava loyi a ri ehandle
ejarateni. Ndzi tekile xibamu xa mina ndzi sungula kuya hi
yindlu. Lahaya a kuri ni apula ra khale ra mavoya ri nembelela
ekhumbhini. Ndzi ehleketa, “Hikokwalaho ka yini Meda a veka
sweswo ekhumbhini?” Ndzi langutile, kun’wana ni kun’wana
niku kun’wana, ku fikela ntsevu wa wona lawa ya nga nembelela
lahaya. Ndzi jeka xidloko xa mina xi wela ematsolweni ya mina,
ehansi. Languta lahaya ehenhla, swingaleswi apula lerikulu ro
saseka ri wela ehansi ri dya maapula lawa hinkwawo. Ndzi
langutile, ku yima ehenhla lahaya, nakona lahaya a kuri ni
Rivoni rin’wana (ri nembelela eka xifaniso xexo ekusuhi) ku yima
lahaya, ri nga ya hinkwako. Ri ku “Yima hi milenge ya wena.
Famba, byela Nkul. Hall, ‘LESWI HOSI YI SWI VULAKA.’ A
nga ka a nga fi, kambe u ta hanya.”
148 Ndzi yile ehansi ku ya n’wi byela. A nga hambananga ni
nchumu, kambe u swi pfumerile sweswo. U khomelerile eka
sweswo. A ku nga ri niku hambana, swi languteka ku fana.
Siku ri hundza, a kuna ku hambana. Siku ra vumbirhi, a kuna
kuhambana. Kwalomu ka siku ra vu makume nharhu, swi
sungurile. Nakona lahawani u kona, wa hanya namuntlha,
endzhaku ka malembe na malembe.
149 Xiyisisani, ku tshama lahawani, Manana Weaver. Ee, a ndzi
endlanga xihoxo. Loko nhwana wa yena a ta, endzhaku ka ku
horisiwa ka Margie Morgan, ndzi yile ehansi lahaya. Nakona
lahaya a kuri hava nchumu lexi wansati a nga xi endlaka. A
fanele a file eka tiawara tintsongo leti a ti landzela. Va vile niku
duvula, kumbe ka mbirhi, va nga n’wi nyika, nakona sweswo a
kuri hinkwaswo. A vari ni vuhandzuri bya xisati, mfukuzani yi
tsutsumerile enhlanini wa yena. Va yi tsutsumisile loko va yi
endla vuhandzuri. Lahaya a kuri hava lexi a ta xi endla wansati.
Ndzi lavile ku vulavula na yena hiku horisa.
150 Kambe a ku, “Nkulukumba, u minisitara wa Hosi
Xikwembu, nakona a ndzi na mfanelo ya leswaku u nga ta
endlwini ya mina.” U ti hlaya a nga ni mfanelo yena hi yexe,
eka minisitara kuta. Aku, “Ndzi hanyile vutomi. Ndzi cinile.
Nakona ndzi endlile swilo leswi a ndzi nga swi endli. Ndzi
tirhisile mavulavulelo yo ka ya ngari kahle, kumbe swin’wana
swo tala.” Wansati u ndzi byerile swidyoho swa yena. Hi loko a
ku, “A swi ndzi fanelanga.”
151 Ndzi vone a ba layini leyo lulama. A nga kota ku kuma
Kreste lahawani, emahlweni ka vuntsevu byebyo, xitwi xa le
henhla xi taya tirha.

152 Hi khizamile ehansi. Ndzi vulavurile na yena, hi, “Tani hi
swidyoho swa wena tani hi mavala ya ribungu.” U nyiketile
vutomi bya yena eka Hosi Yesu Kreste. Nakona loko a endlile,
a ku, “Oho, oho, ndzi titwa ndzi hambana. Swin’wana swi
humelerile eka mina. Swin’wana swi humelerile eka mina.
Ndzi lava ku tlhavulana na n’wina hinkwerhu.”
153 Ntsena kwalaho ndzi langutile ehandle nakona ndzi vonile
xivono, ku tlhelela endzhaku ekusuhi ni yindlu kuya ehokweni
ya tihuku. Ndzi ku, “Manana Weaver, LESWI HOSI
XIKWEMBU XI SWI VULAKA, mi ta endla rendzo kuya eka
hoko ya leyo ya tihuku, nakona mi ta hanya.”
154 A nga ta famba hi ndlela leyi a ti twisa xiswona;
mfukuzani a yi n’wi dyile. A nga ta famba ku ya hi laha
dokodela a nga vula ha kona; a ri ekufeni. Nakona sweswo a
kuri, ndza vhumbha, khume mune, khume ntlhanu wa
malembe lawa ya nga hundza, Manana Weaver? [Manana
Weaver a ku, “Khume mune.”_Muhleri.] Khume mune wa
malembe lawa ya hundzeke. U dedelekile eka tabernakele leyi
loko a vabya, a nga kalanga a languteka tani hi loko a ta pfuka
emubedweni, ni mavoko lama ntsongo ya khale ni marhambu,
hikuva u tshembhisile Xikwembu leswaku u tata a ta
khuvuriwa hi Vito ra Yesu. Hi n’wi susile eka xitulu xa
mavhilwa, minkarhi hinkwayo lahaya, xitulu, hi n’wi yisa eka
phulu hi n’wi khuvula hi Vito ra Yesu. Nakona lahaya a
tshama, emadyambyini lawa. N’wi languteni, loko mi lava ku
vona muxaka wa rihanyo. Hikokwalaho ka yini? Hi hlongola
ku anakanya ni vulavisisi vavuntshila, ni hinkwaswo, hikuva
xitwi xa vuntsevu xi yile xi ya tirha. Sweswo hi swona.
155 Langutani, mi nge ntsena ndzi vula leswi, nakambe, ntsena
xinkadyana. Yesu u hundzile hi le kusuhi ni nsinya, nkarhi
wun’wana, nakona a kuri nsinya wa nkuwa. Nakona U
langutile eka nsinya wa nkuwa. Sweswi, ndza kombela, mi nga
swi twi hi ndleve xihupi leswi. U langutile nsinya wa nkuwa,
nakona lahaya a kuri hava makuwa eka wona. Hi loko A
ku^A rhuketela nsinya, a ku, “Ku hava munhu loyi a nga ta
dya eka wena.”

156 Vadyondzisiwa va languta hinkwako; nsinya wu languteka
tani hi loko wuri xi sweswo nkarhi hinkwawo. E ka awara ku
sukela kwalaho, a wa ha languteka xi sweswo. Xikwembu a xi
kalanga xi pfula misava xi tlhela xi yi mita. Xikwembu a xi
kalanga xi rhumela rihati leri tlhaviweke hi foroko
exibakabakeni ri tlhela ri hisiwa hi makala. A Xi tava xiswi
endlile. Hakunene, Xi nga swi endla. A Xi kalanga xi swi endla
swilo leswi.
157 Ku humelerile yini? Nsinya wu rhukaniwile. Ripfumelo ra
Xikwembu ri nghenile ekulwisana ni vutomi byebyo bya
nsinya. Kuhava lexi a mi ta xi vona hi nyama. Kambe ehansi

ekusuhi ni misava, ehansi etimintswini ta nsinya, rifu a ri
tshamile lahaya. Wu rhuketeriwile. Xitwi xa vuntsevu xi tile
ku lwisana na wona. Wu fanele wu fa. Wu sungurile ku fa, ku
sukela etimintswini.
158 Walowo i nchumu wun’we lowu tekaka ndhawu ni
mfukuzani. Walowo i nchumu wun’we lowu tekaka ndhawu ni
xipfimbo. Walowo i nchumu wun’we lowu tekaka ndhawu ni
vuvabyi byin’wana ni byin’wana, loko xitwi xexo xa vuntsevu
xa matimba ya Hosi Xikwembu ma pfuka kulwisana na swona.
Ma ku, “Sathana, huma kwalaho.” U nga ka u nga voni xiyimo
xa xinyama xi humelela xi famba, kambe ripfumelo lero leri
khomeleleke lahaya ntsena kufanana. Wu rhuketeriwile. Xitwi
xexo xa vuntsevu a xi nge swikoti, xitwi xexo xa le henhla xi
nga ka xi nga swi pfumeleri swi famba. I xi nga yingiseri leswi
u ti twisaka xiswona, leswi u langutekaka xiswona, leswi u
endlisaka xiswona. A wu nge vi ni nchumu wun’we ku wu
endla ha swona. I Rito ra Xikwembu ri komberiwile. Xitwi xa
vuntsevu xi ta swi khoma. Hi swona hinkwaswo sweswo.
Wansati u yile a ya tirha; mfukuzani yi sungula kufambela
ekule. Yi file ku suka etimintswini, nakona yi fambile. Nkarhi
wun’wana.
159 Ku ya hi nsusumeto lowu fanaka wa xitwi xa vuntsevu,
mfumo wu hlahlalekile, wu orhovela khumbhi rin’we ku
lwisana ni rin’wana.
160 Hi xitwi lexi xa vuntsevu, Lwandle ro Tshuka ri vumbanile
ematlhelo, nakona ehansi ku oma kupfula ndlela ya vana va
Xikwembu ku nyenga hi yona.
161 Hi xitwi lexi xa vuntsevu lexi fanaka, Samson u hlurile
gidi ra masocha ya Va-Filista hi mahavelo ni matlharhi. A nga
ri ni ndlela ku ti lwela yena n’winyi, kambe hi rihlaya ra
mbhongholo. Na xitwi xexo xa vunstevu lexi nga ya ku ya
tirha, nakona u dlayile Va-Filista va gidi. Haleluya!
162 Hi xitwi lexi xa vuntsevu, vafi va pfuxiwile. Hi xitwi lexi
xa vuntsevu, mahlori ya matimba ya endliwile.
163 I ntamu wa matimba swinene lowu nga tshama wu ba
misava, i xitwi xexo xa le henhla, xi vitaniwa, xitwi xa
vuntsevu. A ku na lexi nga endliwanga hi leswi ehansi
lahawani. Loko lahawani ehansi ku swi hlambanya, ku ri
“amen” eka Xona, hinkwaswo swilulamile, mi le ku fambeni.
Kambe a swi na mhaka leswaku leswi swi endla yini, pfumela
Sweswo. Lahaya hi laha ku nga ni matimba, “loko mi
pfumela etimbilwini ta n’wina.” Xitwi xa vuntlhanu, xa ku
ehleketa, xi pavalarile endzeni ka byongo bya n’wina, kambe
xitwi xa vuntsevu xi pavalarile embilwini ya n’wina. Ku
tivula swi endliwa hi nomo. Mi pfumela hi mbilu ya n’wina
hinkwayo, ina, nkulukumba, xitwi xexo xa ntamu wa
matimba lawa kulu.

164 Yingisani. Hikokwalaho ka xitwi xa vuntsevu, ku na
muprofeta loyi a nga hoxiwa ekheleni ra tinghala. Nakona
hikokwalaho ka xitwi xexo xa vuntsevu, tinghala a ti n’wi
dyanga Daniel. A ti nga ta swi kota. A ti nga ta swi kota ku
n’wi tshunelela, hikokwalaho ka xitwi xexo xale henhla, xa
vuntsevu, xitwi xexo xa le henhla.
165 Hi xitwi xexo lexi fanaka xa vuntsevu, vana vanharhu va
va-Heberu va hoxiwile ekheleni ra ndzilo, nakona va hlurile
ndzilo walowo ekheleni. Xitwi xexo xa vuntsevu! Ku ehleketa
hinkwako a ku kombise leswaku va ta tshwa va nga se fikelela
eka wona, kambe xitwi xexo xa vuntsevu xi va yimisile lahaya
ku ringana tiawara timbirhi kumbe tinharhu. Nakona loko va
ya ekheleni, va vonile Un’wana a yimile exikarhini ka vona,
tani hi N’wana wa Xikwembu. Xexo i xitwi xa vuntsevu.
Ndzilo wu nga ka wu nga xi hisi. Ina, nkulukumba.
166 A kuri xitwi xexo xa vuntsevu, nkarhi wun’wana, laha mu
Apostol Petro a pavalarile ekhotsweni, nakona a va ya ku n’wi
tsemeni ka nhloko, siku leri a ri landzela. Nakona ehansi
endlwini ya Yohana Marka a va ri ni hlengeletano ya
xikhongelo. Xitwi xexo xa vuntsevu xi sungula ku tata
hinkwako ekhotsweni, loko a ta va a ringanerile hi xikhongelo.
Xitwi xa vuntsevu xi yile xi ya tirha. Langavi ra Ndzilo ri tile
efasitereni ri fika ri khumbha Petro, ri ku, “Tana, u huma
lahawani.” Xitwi xa vuntsevu!
167 A kuri xitwi xexo xa vuntsevu lexi nga pfumelangiki
Mukwetsimi Paul kuva a cukumetiwa elwandle rero ra
matimba, loko byatso byebyo byi rhwariwa hi mati. A kuri
xitwi xexo xa vuntsevu lexi xi nga n’wi hlayisa eku
mbombomeleni, xitwi xexo xa le henhla. A kuri xitwi xexo
xale henhla, lexi, loko nyoka yi n’wi luma enkolweni, u yi
dzudzele endzilweni. A kuri xitwi xa vuntsevu lexi endleke
sweswo.
168 Hi xona xitwi xexo xa vuntsevu xi nga pfuxa Yesu
Kreste, endzhaku ka loko A pavalarile ehansi, hikokwalaho A
pfumela eka Rito ra Xikwembu. A ku, “Dlaya mirhi lowu,
nakona Ndzi ta wu pfuxa nakambe endzhaku ka masiku
manharhu. Tani hi laha Davhida a nga te, ‘Ndzi ngaka ndzi
nga kutshiki ku Kwetsima ka Mina kuN’we kuvona hasahasa,
hambi ndzi nga hambana ni moya wa Yena etiheleni.’” A kuri
xitwi xexo xa le henhla. Xi hlongola miehleketo ya switwi
leswi. Pfumela eka xitwi xa le henhla, xitwi xa ripfumelo,
lexi Yesu Kreste a nga xi nyika.
169 Hi xitwi xexo lexi fanaka, Xikwembu xi vulavarile laha a
kuri hava nchumu. Hi xihi xitwi xexo? Xitwi xexo xa le henhla
i Xikwembu, ripfumelo ra Xikwembu eka n’wina, xiphemu xa
Xikwembu lexi xi taka eka n’wina, xi mi nyika xitwi xa le
henhla. Hi xitwi xexo xale henhla lexi fanaka, Xikwembu xi

vumbile misava xikanwe ni swilo leswi swo ka swi nga riku
kona leswi nga humelelekiki. Xi vurile Rito ra Xona Xi tlhela
Xi pfumela Rito ra Xona, nakona misava yi ninginika eku
humeleni. Ku kwetsima!
170 Xitwi xa vuntsevu, xitwi xa le henhla, O Xikwembu, xi
cheli eka mina. Ndzi nyiki xona nale ka un’wana na un’wana
loyi a xi lavaka. Ndzi chele xitwi xa Wena xa vuntsevu, Hosi.
Ndzi tsakela kunyikela leswa ntlhanu, vutivi bya mina,
miehleketo, ndzi cukumeta hinkwako ku anakanya, Hosi.
Pfumelela Rito ra Wena ri va ntiyiso, ni Rito ra munhu
un’wana ni un’wana ku va vun’wa. Ku ehleketa hinkwako, ku
kanakana hinkwako, swi cukumeteli ekule, nakona u ndzi
pfumelela ndzi fambisa hi xitwi xa le henhla, xitwi xa Moya
wo Kwetsima.
171 A mi swi lavi sweswo? [Nhlengeletano yi ku,
“Amen.”_Muhleri.] Walowo i nchumu lowu hi wu lavaka.
Xikwembu a xi mi katekisi, vanghana. Sweswo hi leswi mi swi
lavaka. Xitwi xexo xale henhla xi ta vutisa swin’wana, nakona
xa switiva leswaku Xi ta hi nyika swona. Xi khongeterile.
“Tani hi loyi a taka eka Xikwembu u fanele ku pfumela
leswaku hi Xona, nakona ni ku vuyeriwa eka lava va
tihlawuleke ku Xi lava.”
172 Loko xitwi xa vuntsevu xiku, “Xikwembu xi hlayisa Rito
ra Xona. Ndza tinyikela eka Xona. Ndza tinyikela eka
hinkwaswo leswi ndzi nga na swona, eka Xona. Xitwi xa mina
xi ri xi ta tisa leswi ekuhundzeni, ripfumelo ra mina eRitweni
ra Xikwembu.” Swingaleswi, vitana swin’wana na swin’wana,
leswi kanetanaka na swona, tani hi loko swi nga ri kona.
173 Abraham u hlanganile ni Xikwembu, nakona Xikwembu xi
teri, “U tava na n’wana na Sarah.” Nakona a ri na makume
nkombo-ntlhanu, nakona wansati a ri na makume ntsevu-
ntlhanu. Abraham u vitanile swin’wana leswi swo ka swi nga
riki kona, a swi kane-^tana ni sweswo, tani hi laha a swi nga
ri kona. A famba tani hi loko a vona Xikwembu, nakona a_a
pfumela.
174 U vitanile swin’wana ni swin’wana leswi a nga ri na swona,
ku anakanya kun’wana ni kun’wana, swin’wana ni swin’wana
leswi^Leswi dokodela a nga va a swivurile, “Hikokwalaho ka
yini, Abraham, u dyuhalengopfu ku endla sweswo.” Sweswi a swi
endli ku hambana ngopfu ni leswi dokodela a swi vuleke, leswi
swivulaka hi mani na mani, leswi miehleketo ya yena yi swi
vulaka, swin’wana ni swin’wana leswi a swivulaka. Xikwembu a
xi lulamile, nakona u tshamile na swona.
175 Xexo i xitwi xa vuntsevu, xitwi xale henhla. “Xikwembu,
ndzi nyike swona. Xikwembu, ndzi pfumeleli ndzi va ni
vunyingi bya swona,” ku minisitara eka vanhu va Xona, i
xikhongelo xa mina.

176 Mixo lowu, loko manana ya loye a tisa ntsongwana ya loye,
nwana wa nhloko yo tshwuka, a yima lahawani, mihloti yi
tsutsuma emarhameni ya yena. Ndzi ku, “Kuhumelela yini,
sesi?”
177 Wansati a ku, “Buti Branham, i vuvabyi bya marhambu.”

Ndzi twa swin’wana swi ndzi yimisa. Oho! “Hi Yena
mupfuni nkarhi hinkwawo enkarhini wa makhombo.”
178 Lahawani ku nga ri khale ngopfu, Billy na mina a hiri ku
fambeni epatwini, ekurheyileni. Vafana van’wana va
mabusumani va tile epatwini, nakona a va rheyila hiku
hatlisa. Nakona a va tata patu hi movha, va ba
xirhendzewutani, xirhendzewutani, xirhendzewutani, yi yo
lahlela vafana hinkwako epatwini. Nakona nakulorhi
lontsongo a hakiwile emovheni, laha nhlana wa yena a wu
khomelele emovheni. Vafana vasungule kutlulela ehansi va yi
yimisa. A ku, “Oho, ndza kombela mi nga endli! Nhlana wa
mina wa tshoveleleka! Mi nga endli! Mi ta ndzi dlaya! Mi ta
ndzi dlaya! Mi nga swi endli.”
179 Hi loko va ku, “Oho, hi fanekele hi kususa. Wu khoma
ndzilo.” A ku, “Mi nge^”
180 “Mi nga yi susi. Mi ndzi sukumetela eka rifu! Mi nga swi
endli! Mi nga swi endli!”

Ndzi huwelerile ehansi lahaya, “Jaha, xana u MuKreste?”
A ku, “Ee, nkulukumba.”
Ndzi ku, “Swa antswa u khongela.”
A ku, “Ina, nkulukumba.”

181 Xitwi xa vuntsevu xi yile xiya tirha. Swi famba ku
rhendzeleka hi movha. Nakona ndzi nga ka ndzi nga switivi
kufikela eku Avanyisiweni. Kambe, hinkwako hi xitshuketa,
movha yi jekiwa hi xitshuketa. [Buti Branham a thokoza voko
ra yena kan’we_Muhleri.] nakona u sukile. Nakona u tlulerile
ehenhla a ri kahle. A kuri yini? “Vukona lebyi pfunaka
enkarhini wa khombo.”
182 Hi huma ehansi kusuka e^Nhwana lontsongo wa
mubusumani a ri ekurheyileni ka movha epatwini, Plymouth
yintshwa, kwalomu ka mune wa madzana ya timayili eka
wona. Wa nhwana a tsutsuma hi rivilo ra kahle. Nakona ndzi
vonile movha. Wu rheyirile mahlanganele ya shaft ndlela
hinkwayo ku ya ensinyeni. Billy na mina hi yimile. A kuri na
gamboko, patu a ri rheta emahlweni ka hina, kambe ri omile.
Wa nhwana^Moya a wu hunga hiku tika, ehenhla ka
Minnesota, kufika laha wu khukhulaka movha. Wa swi
tsundzuka, Billy. Ndzi tsutsumile ndzi ya eka yena. Nakona,
lahaya, a tshamile lahaya. Wa nhwana a ku, “Oho, ndza fa.
Ndza fa.” Va vitanile ambulense.

183 Ambulense yi tile, nakona a kuri ni wanuna loyi a
pavalarile a file endzhaku ka ambulense. A ku, “Ndzi nga ka
ndzi nga rhwali wa nhwana.”
184 Hi loko n’wa mapurasi a ku, “Kambe, rhumela
un’wanyana, hi xihatla. Wansati u le ku feni.”

Ndzi yile lahaya. Hi loko ndzi ku, “Nhwana, ntsena
xinkadyana.”
185 Wanhwana a ku, “Oho, u nga ndzi khumbhi, nkulukumba.
U nga ndzi khumbhi. Nhlana wa mina.”
186 Ndzi ku, “Nhwana, u MuKreste xana?” U Ndzi langutile.
Hi loko ndzi ku, “Ndzi minisitara wa Gospele. Loko u ri eku
feni, switava njhani eka wena na Xikwembu?”

Nhwana aku, “Nkulukumba, ndzi lava kuva wo lulama,
sweswi.”
187 Nakona xitwi xa vuntsevu xi yile xi ya tirha. Matimba ya
Xikwembu ya xikile. Afamba a huma emovheni, ku nga ri na
loyi a n’wi pfunaka. Matimba ya Xikwembu, ma kona,
“Vukona lebyi fanaka lebyi pfunaka hi nkarhi wa khombo.”
188 Hi famba hi kupfumela. Hi hanya hi kupfumela. “Va
lulami vata hanya hi kupfumela.” Hifanele hi hanya hi ndlela
ya leyo. I va ngani lava tsakelaka kuva na swo tala swa
vuntsevu, xitwi xa le henhla? [Nhlengeletano yi ku,
“Amen.”_Muhleri.]

A hi korhamiseni tinhloko ta hina loko, haha khongela.
189 Hosi ya hina yo hlawuleka, Xikwembu xa hina ni Tatana
wa hina, tani hi leswi U nga kahle ka hina. U hi nyikile switwi
swa ntlhanu kuhanya ha swona niku famba ha swona,
emisavena leyi, kumbe ku_kumbe ku khumbha misava. Hi nga
twa swilo leswi_leswi hi nga swi khumbhaka, hi mavoko ya
hina, ku hambanyisa swilo. U hi nyikile ku twa, leswaku hi ta
twa. Hi tsake ngopfu hi sweswo, leswaku hi nga twa Rito ra
Xikwembu, nakona, ha sweswo, “Ripfumelo rita hi ku
yingisela, ku twa Rito ra Xikwembu.” Hi khensa switwi leswi
swa ntsevu, Hosi. Hinga swi hlayisa, hi masiku hinkwawo ya
ku hanya ka hina.
190 Kambe xitwi lexi wani xale henhla, ku ngava xitwi xa
ripfumelo, leswi swi nga kongomana na mupfumeri,
hikokwalaho u fanele kuva na xona leswaku a ta kota ku
pfumela. Hosi, hi nyike hi vunyingi bya swona. Oho, swi
hlantswe, Hosi, nakona hi ringeti, nakona hi tati hi vululami
bya Wena ni matimba ya Wena. Hipfumeleri hi famba hi
masiku hinkwawo ya kuhanya ka hina, hi xitwi xa vuntsevu,
hi xitwi xa ripfumelo, lexi xi nga nyikiwa hi Yesu Kreste
ntsena. Sweswo hi leswi hi swi khongelelaka, hi pfumela
leswaku hi swi kumile, a kuna ku kanakana etimbilwini ta
hina, nakona U hitshembhisile leswaku swi ta eku hundzeni.

191 Lava va nga tlakusela mavoko ya vona ehenhla, Hosi, ndza
va khongelela. Va na swilaveko. Wa tiva laha va nga kona.
Ndzi khongela leswaku U tava tisa ekuhundzeni, un’wana ni
un’wana wa vona. Ku nga hetisisiwa, kutsakela ka vona. Ndza
swikombela hi Vito ra Yesu. Amen.

Ripfumelo eka Tatana, ripfumelo eka Nwana,
Ripfumelo eka Moya wo Kwetsima, leswi

swinharhu i Swinwe;
Madimona ya ta rhurhumela, nakona va dyohi

va ta pfuka;
Ripfumelo eka Yehovha ri ta tsekatsekisa

swin’wana ni swin’wana.
192 Mikale mi ritwa, ekusunguleni? Sweswi hi ngari ni
swichayani, ntsena xinkadyana. Ta-^

Ripfumelo eka Tatana, ripfumelo eka Nwana,
Ripfumelo eka Moya wo Kwetsima,

leswinharhu i Swinwe;
Madimona ma ta rhurhumela, nakona va

dyohi va ta pfuka;
Ripfumelo eka Yehovha ri ta tsekatsekisa

swin’wana ni swin’wana.
193 Sweswo swi lulamile. Oho wa mina! Ripfumelo ro
hlawuleka! Ku hlawuleka, ripfumelo ro kwetsima! Xikwembu,
ndzi nyike ripfumelo. “Hi kupfumela, Abraham. Hi ku
pfumela, Isaak. Hi kupfumela, Abel u nyikerile magandzelo hi
ku hetiseka ka Xikwembu ku tlula Kayini; yena kuva afile, swi
nyike vumbhoni.” Oho, hi ri rhandza njhani ripfumelo! Ndza
N’wi rhandza. Ndzi lava ripfumelo ro tala. Ku tsakela ka mina
eka vutomi lebyi, na lembe leri ntshwa leri taka, ringa
ripfumelo ro hlaya eka Xikwembu. Xikwembu, cukumeta
hinkwako ku anakanya loku nga miehleketweni ya mina, loko
lahaya kunga pfuxiwa un’wana. Sathana wa ndzi lwisa, u
lwisana na n’wina, u ringeta ku copa hi miseve ya yena. Kambe
ndzi ngava ni xitlhangu xexo xa ripfumelo nkarhi hinkwawo
emahlweni ka mina, ku yimisa makungu ya nala javulosi, ku
gemba, ku va ndzi nga gongondzi ekheleni ra yena ra yena ra
ndzilo, i xikhongelo xa mina xo tshembeka. Xikwembu a xi mi
katekisi.
194 U na swin’wana leswi u nga swivulaka, Buti Neville? [Buti
Neville aku, “Ee, ntsena ku tivisa nakambe.”_Muhleri.] Yana
emahlweni. `

